
Ողջույնի խոսք (էջ 4)

Ամփոփում․ 2024 թվականի բանավոր և գրավոր իրավաբանական

խորհրդատվության, դատական գործերի քանակը (էջ 5)

Ամփոփում․ Տեսանյութերի դիտումները թվերով (էջ 6)

«Արհմիութենական անցուդարձ» հունվար  (էջ 7-17)

«Արհմիութենական անցուդարձ» փետրվար   (էջ 18-34)

«Արհմիութենական անցուդարձ» մարտ (էջ 35-57)

«Արհմիութենական անցուդարձ» ապրիլ (էջ 58-66)

«Արհմիութենական անցուդարձ» մայիս (էջ 67-80)

«Արհմիութենական անցուդարձ» հոկտեմբեր (էջ 117-131)

«Արհմիութենական անցուդարձ» հուլիս (էջ 91-98)

«Արհմիութենական անցուդարձ» օգոստոս (էջ 99-106)

«Արհմիութենական անցուդարձ» սեպտեմբեր (էջ 107-116) 

«Արհմիութենական անցուդարձ» հունիս  (էջ 81-90)

«Արհմիութենական անցուդարձ» նոյեմբեր  (էջ 132-136)

«Արհմիութենական անցուդարձ» դեկտեմբեր  (էջ 137-147)

Բարի գալուստ

«Արհմիութենական անցուդարձ»  տարեգիրք

Հայաստանի արհմիությունների կոնֆեդերացիայի

(ՀԱՄԿ) տարեգիրքը ներկայացնում է 2024 թվականին

ՀԱՄԿ-ի հիմնական ձեռքբերումները և վկայում

աշխատողների իրավունքների պաշտպանության ու

աշխատանքային պայմանների բարելավմանն

ուղղված ՀԱՄԿ-ի շարունակական ջանքերի մասին։

«Արհմիութենական անցուդարձ» ամսագիրը՝

Հայաստանի առաջին էլեկտրոնային

արհմիութենական պարբերականը, 2024 թվականին

դարձավ կարևոր հարթակ՝ ներկայացնելու մեր

գործունեությունը, տարածելու աշխատանքային

իրավունքների վերաբերյալ իրազեկվածությունը և

ամրապնդելու մեր արհմիութենական համայնքը։ Այն

նպաստեց աշխատողների միջև համերաշխության ու

համագործակցության խորացմանը։

Այս տարեգիրքը վկայում է միասնության ուժի և

համատեղ ջանքերի շնորհիվ արձանագրված

առաջընթացի մասին։

Շնորհակալություն բոլոր նրանց, ովքեր իրենց

ներդրումն ունեցան մեր հաջողությունների մեջ։

Շարունակենք միասին առաջ մղել մեր ընդհանուր

առաքելությունը՝ ապահովելով աշխատողների

արժանապատիվ աշխատանքն ու իրավունքների

պաշտպանությունը։

Հայաստանի արհմիությունների

կոնֆեդերացիայի աշխատակազմ

2024 թվականի բանավոր և գրավոր

իրավաբանական խորհրդատվության և

դատական գործերի քանակը

18 գրավոր▪
655 բանավոր▪
15 դատական գործ, որից 14-ն ավարտվել է

հաղթանակով

▪

2 հայց նոր է մուտք արվել դատարան▪

Տեսանյութերի դիտումները թվերով

Տեսանյութերի դիտումներ՝ 95000 մարդ

Ֆեյսբուքյան էջի դիտումներ՝ 43704 մարդ

Կանայք՝ 74%

Տղամարդիկ՝ 26%

ՀԱՄԿ-ի նախագահ Էլեն Մանասերյանը,

Լեռնագործների, մետալուրգների և ոսկերիչների

արհեստակցական    կազմակերպությունների ՃՀՄ

նախագահ Էդուարդ Փահլևանյանը և ՀԱՄԿ-ի հետ

համագործակցող փաստաբան Նաիրա

Համբարձումյանը Սյունիքի մարզի Քաջարան

քաղաքի մշակույթի տանը 2024 թվականի հունվարի

13-ին հանդիպեցին  Զանգեզուրի

պղնձամոլիբդենային կոմբինատի

արտադրամասերում  գործող արհմիությունների

նախագահների, ինչպես նաև գործատուի

ներկայացուցիչների հետ։ 

Հանդիպման ընթացքում քննարկվեցին ՀՀ

աշխատանքային օրենսգրքում տեղի ունեցած այն

փոփոխությունները, որոնք դեռևս պարզաբանման

կարիք ունեին։

Ն․Համբարձումյանը ներկայացրեց ոլորտում

իրավակիրառ և դատական պրակտիկ գործերը։ 

Հայաստանի արհմիությունների կոնֆեդերացիայի

նախագահի այցը Սյունիքի մարզ, քաղաք Քաջարան

Մասնակիցները խոսեցին ներկա խնդիրների

մասին, ներկայացրին նաև պրակտիկայում

իրավական ակտերի անկատարության պատճառով

առաջացող ամենօրյա խոչընդոտները։ ՀԱՄԿ-ի

նախագահը խոստացավ    բարձրացրած հարցերը

քննարկել սոցիալական գործընկերության

շրջանակներում պատկան մարմինների հետ։  

ԶՊՄԿ արհեստակցական կազմակերպության

արհմիությունների նախագահները նշեցին, որ նման

դեմ առ դեմ հանդիպումներն արդյունավետ են և

նպաստում են արհմիության աշխատանքների

լավարկմանը։

Հայաստանի արհմիությունների

կոնֆեդերացիայի նախագահի

հարցազրույցը հանրային ռադիոյի «Ձեր

փաստաբանը» հաղորդաշարին 

Ի՞նչ է արժանապատիվ

աշխատանքը, ինչպիսի՞ն է ՀՀ

դիրքը, ի՞նչ անելիքներ ունի

պետությունը միջազգային

չափորոշիչներին

համապատասխանելու համար:

Տեսանյութը կարող եք    դիտել՝ հետևելով այս հղմանը։

https://www.youtube.com/watch?v=wWoTI1Xc6Cc

ՀՀ ԿԳՄՍ նախարարությունը պատասխանել է ՀԱՄԿ-

ի՝ «ՆԶՊ» առարկա դասավանդող ուսուցիչների

ատեստավորման արդյունքով ուսուցչի դրույքաչափի

սահմանման և դրան հատկացվող հավելավճարի

հաշվարկման կարգի վերաբերյալ պարզաբանում

տրամադրելու գրությանը

«ՆԶՊ» առարկա դասավանդող մի շարք ուսուցիչներ ատեստավորման

արդյունքով ուսուցչի դրույքաչափի և դրան հատկացվող հավելավճարի

տրամադրման կարգի շուրջ առաջացած հարցերով 2023 թվականի

դեկտեմբերին դիմել էին Հայաստանի արհմիությունների

կոնֆեդերացիա (ՀԱՄԿ)։

Ուսուցիչների դիմումների հիման վրա ՀԱՄԿ-ը ՀՀ ԿԳՄՍ

նախարարությանը գրությամբ խնդրել էր պարզաբանել «ՆԶՊ» առարկա

դասավանդող ուսուցիչների ատեստավորման արդյունքով ուսուցչի

դրույքաչափի սահմանման և դրան հատկացվող հավելավճարի

հաշվարկման կարգը, քանի որ նրանց դեպքում դրույքաչափը

բարձրանում է «Ուսուցիչների կամավոր ատեստավորման, կամավոր

ատեստավորման արդյունքով ուսուցչի դրույքաչափի և դրան

հատկացվող հավելավճարի տրամադրման, կամավոր ատեստավորման

հանձնաժողովի ձևավորման կարգը հաստատելու» 2022 թվականի

ապրիլի 28-ի ՀՀ կառավարության N 596-Ն որոշման համաձայն՝

դառնալով 200000 ՀՀ դրամ։ 

«ՆԶՊ» առարկա դասավանդող կամավոր ատեստավորված

ուսուցիչների համար նախատեսված հավելավճարի հաշվարկման

նպատակով 200000 ՀՀ դրամը բաժանվում է 22 դասաժամի, մինչդեռ այդ

ուսուցիչները վճարվում են այլ դրույքաչափով (11 ժամը՝ մեկ դրույք)։

Ի պատասխան ՀԱՄԿ-ի գրության՝ ՀՀ ԿԳՄՍ նախարարությունը

տրամադրել է պարզաբանում, որին կարող եք ծանոթանալ ստորև.

«Ջատագովության կարողությունների

զարգացման» դասընթացի երկրորդ փուլ

«Ջատագովության կարողությունների

զարգացման» դասընթացի երկրորդ փուլը տեղի

ունեցավ 2024 թվականի հունվարի 19-ից 21-ը,

որտեղ երիտասարդ արհմիութենականները ձեռք

բերեցին ջատագովության և իրազեկման

արշավների պլանավորման և իրականացման

գործնական հմտություններ։

«Մասնագիտական կրթության և ուսուցման մասին»

օրենսդրական բարեփոխումներն ու հիմնարար

ուղղությունները» թեմայով խորհրդարանական լսումներ

2024 թվականի հունվարի 24-ին ՀԱՄԿ-ի նախագահի տեղակալ

Տիրուհի Նազարեթյանը, Հայաստանի բուհերի արհեստակցական

կազմակերպությունների ճյուղային հանրապետական միության

նախագահ Արմեն Ավետիսյանը, ՀԱՄԿ-ի աշխատակազմի

իրավաբան Աննա Բարիկյանը մասնակցել են ՀՀ Ազգային

Ժողովում կայացած  «Մասնագիտական կրթության և    ուսուցման

մասին» օրենսդրական բարեփոխումներն ու հիմնարար

ուղղությունները» թեմայով խորհրդարանական լսումներին, որտեղ

ՀԱՄԿ-ի նախագահի տեղակալ Տիրուհի Նազարեթյանը հանդես

եկավ  ելույթով:

Տեսանյութը կարող եք դիտել՝ հետևելով այս հղմանը։

https://www.youtube.com/watch?v=GKI4dUCw_xM 

2024 թվականի հունվարի 26-ին    տեղի ունեցավ Երևանի և

հարակից մարզերի կին գործատուների միության կողմից

«Գենդերային տնտեսագիտությունը և դրանց կարևորությունը

Հայաստանում կանանց ձեռներեցության զարգացման համար»

թեմայով համաժողով, որին մասնակցում էին Հայաստանի

արհմիությունների կոնֆեդերացիայի նախագահ Էլեն

Մանասերյանը, Հայաստանի արհմիությունների կոնֆեդերացիայի

աշխատանքային և սոցիալական իրավունքների պաշտպանության

բաժնի իրավաբան Աննա Բարիկյանը, Հայաստանի

արհմիությունների կոնֆեդերացիայի մշտական գործող 

աշխատանքային հարաբերություններում հավասարության

հարցերով հանձնաժովի նախագահ Լիանա Ամիրաղյանը։

Հուշագրի կնքում Հայաստանի արհմիությունների

կոնֆեդերացիայի մշտական գործող աշխատանքային

հարաբերություններում հավասարության հարցերով

հանձնաժողովի, Երևանի և հարակից մարզերի կին

գործատուների միության միջև

Համաժողովի մասնակիցներին ողջույնի խոսքով հանդես եկավ

Հայաստանի արհմիություններ կոնֆեդերացիայի նախագահ Էլեն

Մանասերյանը, ՀԱԳՄ փոխնախագահ Արմեն Մարտիրոսյանը,

Միջազգային մասնավոր ձեռնարկատիրության կենտրոնի

hայաստանյան մասնաճյուղի տնօրեն Լուիզա Այվազյանը։

Հայաստանի արհմիությունների կոնֆեդերացիայի աշխատանքային և

սոցիալական իրավունքների պաշտպանության բաժնի իրավաբան

Աննա Բարիկյանի և Հայաստանի արհմիությունների կոնֆեդերացիայի

մշտական գործող աշխատանքային հարաբերություններում

հավասարության հարցերով հանձնաժողովի նախագահ Լիանա

Ամիրաղյանի կողմից ներկայացվեց «Կանանց հզորացումն

արհմիությունների միջոցով» թեմայով շնորհանդեսը։

Համաժողովի ավարտին    համագործակցության հուշագիր

ստորագրվեց Հայաստանի արհմիությունների կոնֆեդերացիայի

մշտական գործող աշխատանքային հարաբերություններում

հավասարության հարցերով հանձնաժողովի, Երևանի և հարակից

մարզերի կին գործատուների միության միջև։

Հայաստանի արհմիությունների կոնֆեդերացիայի

«Մասնագիտական կրթության և ուսուցման մասին», «Կրթության

մասին» և «Հայաստանի Հանրապետության աշխատանքային

օրենսգրքում լրացումներ և փոփոխություններ կատարելու մասին»

ՀՀ օրենքների նախագծերի վերաբերյալ առաջարկությունները

Հայաստանի արհմիությունների կոնֆեդերացիան ներկայացրել է ՀՀ Ազգային Ժողովի

գիտության, կրթության, մշակույթի, սփյուռքի, երիտասարդության և սպորտի հարցերի

մշտական հանձնաժողովի նախագահ Սիսակ    Գաբրիելյանին    «Մասնագիտական

կրթության և ուսուցման մասին», «Կրթության մասին» և «Հայաստանի Հանրապետության

աշխատանքային օրենսգրքում լրացումներ և փոփոխություններ կատարելու մասին» ՀՀ

օրենքների նախագծերի վերաբերյալ իր առաջարկությունները։ 

ՀԱՄԿ-ը բարձրաձայնել է ՀՀ աշխատանքի և

սոցիալական հարցերի նախարարությանը

կենսաթոշակառուների իրավունքների վերաբերյալ մի

շարք հարցեր

ՀԱՄԿ-ի գրությունը Երևանի քաղաքապետին

հասարակական տրանսպորտի ուղեվարձի թանկացման

վերաբերյալ

ՀԱՄԿ-ի գրությունը ՀՀ Վարչապետին հասարակական

տրանսպորտի ուղեվարձի թանկացման վերաբերյալ

Սոցիալական արդարության համաշխարհային օր

Սոցիալական արդարությունը սոցիալական կայունության և գլոբալ

բարեկեցության հիմքն է:

Հայաստանի արհմիությունների կոնֆեդերացիայի ու Աշխատանքի և

սոցիալական հարցերի նախարարության համագործակցությամբ

փետրվարի 20-ին  տեղի է ունեցել «Սոցիալական արդարությունը

Հայաստանում» թեմայով կլոր-սեղան քննարկում:

Միջոցառմանը ելույթներով հանդես են եկել Աշխատանքի և

սոցիալական հարցերի նախարարի տեղակալ Ռուբեն Սարգսյանը,

ԱԺ աշխատանքի և սոցիալական հարցերի մշտական

հանձնաժողովի պատգամավոր Զարուհի Բաթոյանը, Հայաստանի

արհմիությունների կոնֆեդերացիայի նախագահ Էլեն Մանասերյանը,

Աշխատանքի միջազգային կազմակերպության ազգային

համակարգող Նունե Հովհաննիսյանը:

Տեսանյութը կարող եք դիտել՝ հետևելով այս հղմանը։ 

 https://www.youtube.com/watch?v=k8Qvy4s9eB4

Անդրադառնալով օրվա խորհրդին՝  Էլեն Մանասերյանն իր ելույթում

ընդգծեց Հայաստանի Հանրապետության՝ սոցիալական արդարության

կոալիցիային պաշտոնապես միանալուց հետո առաջին

համատեղ պաշտոնական միջոցառման կարևորությունը: Հայաստանի

արհմիությունների կոնֆեդերացիայի նախագահը նշեց, որ չնայած

նրան, որ այս օրը նշում ենք գլոբալ ճգնաժամերի ֆոնին, կարևոր

է  արդար և հավասար պայմանները բոլորի համար, և սոցիալական

արդարության հասնելու ճանապարհին չեն կարող ուշադրությունից

դուրս մնալ աշխատավայրում առողջ և անվտանգ պայմանները,

աշխատողների համար հավասար իրավունքները և հավասար

հնարավորությունները, Արցախից բռնի տեղահանվածների համար

անխտրական միջավայրի ձևավորումը:

Քննարկման շրջանակում անդրադարձ է կատարվել նաև

աշխատանքային և սոցիալական իրավունքների պաշտպանության

մեխանիզմներին, Հայաստանում աշխատանքային իրավունքների

պաշտպանվածության վիճակին և օրենսդրական փոփոխություներին:

Երևանի քաղաքապետարանի պատասխանը ՀԱՄԿ-ի`

հասարակական տրանսպորտի ուղեվարձի թանկացման

վերաբերյալ գրությանը

2024թ. փետրվարի 16-ին կայացավ Բռնի տեղահանված

անձանց/աշխատողների արհմիութենական

կազմակերպության հիմնադիր համաժողովը, որն

իրականություն դարձավ Հայաստանի արհմիությունների

կոնֆեդերացիայի գործուն աջակցությամբ։

ՀԱՄԿ-ն այս ամիսների ընթացքում իրականացրել է

հումանիտար աջակցության ծրագրեր, այժմ հերթը բռնի

տեղահանված մեր հայրենակիցներին ՀՀ աշխատաշուկայում

ինտեգրելն է:

Հայաստանի արհմիությունների կոնֆեդերացիայի
աջակցությամբ  տեղի ունեցավ 

Հայաստանում  աշխատող Արցախից բռնի
տեղահանված  անձանց արհեստակցական
կազմակերպության հիմնադիր համաժողովը

Տեսանյութը կարող եք դիտել՝ հետևելով այս հղմանը։

https://tinyurl.com/4hw3ntzu

3F Ինթերնեյշնելի խորհրդատու Տոբիաս Բավնսգաարդի

այցելությունը Հայաստանի արհմիությունների

կոնֆեդերացիա

3F Ինթերնեյշնելի խորհրդատու Տոբիաս Բավնսգաարդը    2024

թվականի փետրվարի    26-ից 28-ը ճանաչողական այցելություն է

կատարել  Հայաստանի արհմիությունների կոնֆեդերացիա, որի

ընթացքում հանդիպել է Հայաստանի արհմիությունների

կոնֆեդերացիայի ճյուղային միությունների նախագահներին և

Հայաստանի արհմիությունների կոնֆեդերացիայի մշտական

գործող աշխատանքային հարաբերություններում

հավասարության հարցերով և երիտասարդության հարցերով

հանձնաժողովների նախագահների հետ։

Սեմինար  Հայաստանի տրանսպորտի և
հաղորդակցության աշխատողների արհեստակցական
կազմակերպությունների ճյուղային հանրապետական

միության անդամների համար

Հայաստանի արհմիությունների կոնֆեդերացիան «Սոլիդարիթի Սենթեր»

հայաստանյան մասնաճյուղի հետ համատեղ փետրվարի 17-ից 18-ը

կազմակերպել էր Հայաստանի տրանսպորտի և հաղորդակցության

աշխատողների արհեստակցական կազմակերպությունների ճյուղային

հանրապետական միության անդամների համար սեմինար «Արհմիության

անդամակցության շարժառիթների  բարձրացումը» թեմայով:

«Արհմիության անդամակցության բարձրացման

շարժառիթները» թեմայով սեմինար Հայաստանի

առողջապահության աշխատողների արհեստակցական

կազմակերպությունների ճյուղային հանրապետական

միության անդամների համար

Հայաստանի արհմիությունների կոնֆեդերացիան «Սոլիդարիթի Սենթր»

կազմակերպության հայաստանյան մասնաճյուղի  հետ  համագործակցության

շրջանակներում 2024 թվականի մարտի 2-ից   մինչև 2024 թվականի մարտի 3-ը

Ծաղկաձորում կազմակերպել է  «Արհմիության անդամակցության

բարձրացման շարժառիթները» թեմայով սեմինար Հայաստանի

առողջապահության աշխատողների արհեստակցական

կազմակերպությունների ճյուղային հանրապետական միության անդամների

համար։

Աշխատանքի միջազգային կազմակերպության Արևելյան

Եվրոպայի և Կենտրոնական Ասիայի գրասենյակի

աշխատավորների գործունեության ավագ մասնագետ

Գոչա Ալեքսանդրիայի և  Շվեյցարիայի արհմիությունների

կոնֆեդերացիայի կենտրոնական քարտուղար-

միջազգային հարաբերությունների ղեկավար Լուկա

Չիրիլիանոյի այցելությունը Հայաստանի արհմիությունների

կոնֆեդերացիա

Աշխատանքի միջազգային կազմակերպության Արևելյան Եվրոպայի

և Կենտրոնական Ասիայի գրասենյակի աշխատավորների

գործունեության ավագ մասնագետ Գոչա Ալեքսանդրիան և

Շվեյցարիայի արհմիությունների կոնֆեդերացիայի կենտրոնական

քարտուղար-միջազգային հարաբերությունների ղեկավար Լուկա

Չիրիլիանոն 2024 թվականի մարտի 5-ին ճանաչողական այց են

կատարել Հայաստանի արհմիությունների կոնֆեդերացիա, որի

ընթացքում հանդիպել են Հայաստանի արհմիությունների

կոնֆեդերացիայի ղեկավարների և Հայաստանի արհմիությունների

կոնֆեդերացիայի մշտական գործող հանձնաժողովների անդամների

հետ։ Այցելության ընթացքում քննարկվել են երկու

կոնֆեդերացիաների համագործակցության հնարավորությունները։

Երևանի քաղաքապետարանի պատասխանը ՀԱՄԿ-ի`

հասարակական տրանսպորտի ուղեվարձի թանկացման

վերաբերյալ գրությանը

Արհմիութենական սպորտ 2024

Հայաստանի արհմիությունների կոնֆեդերացիան մարտի 7-10-ը

Ծաղկաձորում կազմակերպել է    «Արհմիութենական սպորտ 2024»

խորագրով արհմիութենական-սպորտային միջոցառում:

«Արհմիութենական սպորտ 2024» միջոցառմանն ընդառաջ Կենտրոն

հեռուստաընկերության «Կենտրոնի առավոտը» հաղորդմանը

հյուրընկալվել էր Հայաստանի արհմիությունների կոնֆեդերացիայի

նախագահ Էլեն Մանասերյանը, ով խոսել է միջոցառման և

արհմիությունների գործունեության մասին։ 

Տեսանյութը կարող եք դիտել՝ հետևելով հղմանը։

https://rb.gy/bxjcom

«Արհմիութենական սպորտ 2024» խորագրով արհմիութենական-սպորտային

միջոցառման ընթացքում իրականացվեցին մրցույթներ հինգ սպորտային

անվանակարգերում՝ սեղանի թենիս, շախմատ, բազկամարտ, բոուլինգ և

դարթս։  Սպորտային միջոցառումներից զատ առավոտները հագեցած էին

արհմիութենական թեմաներով մի քանի զրուցարաններով, հրավիրված էին

ոլորտին և խնդիրներին քաջածանոթ հյուրեր: Մասնավորապես, երեք օրերի

ընթացքում ներկայացվեց, թե որքանով են Հայաստանում խախտվում

աշխատանքային իրավունքները և ինչ է պետք անել նման խնդիրներից

խուսափելու համար, ինչ գիտելիքներ են պետք աշխատողին սեփական

սոցիալական երաշխիքների բավարարման համար, որոնք են

աշխատավայրում առողջ և անվտանգ պայմանների պահպանման գործում

մեր երկրում առկա առանցքային խնդիրները և այլ արդիական թեմաներ:

Միջոցառմանը մասնակցել են ավելի քան 130

արհմիութենականներ։ Առաջին տեղը գրավածների մեդալների

հաշվարկով արհմիութենական գավաթը իրենց հետ տարան

առաջին տեղը գրաված Բուհերի արհեստակցական

կազմակերպությունների ճյուղային հանրապետական միության

ներկայացուցիչները։

Պարգևատրման արարողությանը ներկա էին Շախմատի

ակադեմիայի հիմնադիր նախագահ Սմբատ Լպուտյանը, սեղանի

թենիսի ֆեդերացիայի նախագահ Ֆելիքս Սարգսյանը,

բազկամարտի ֆեդերացիայի նախագահ Արսեն

Գաբրիելյանը, մարզական մեկնաբան Ռուդիկ Բարսեղյանը:

Հայաստանի արհմիությունների կոնֆեդերացիայի կողմից պատրաստվել

է  «Արհմիութենական սպորտ 2024» խորագրով արհմիութենական-սպորտային

միջոցառման ամփոփիչ տեսնայութ։

Տեսանյութը կարող եք դիտել՝ հետևելով հղմանը։

https://rb.gy/utx21e

2024 թվականի մարտի 12-ին  Հայաստանի արհմիությունների կոնֆեդերացիայի

նախագահ Էլեն Մանասերյանը հյուրընկալվել է  Արմենիա հեռուստաընկերության 

«Բարի Լույս»  հաղորդմանը։ Էլեն Մանասերյանը խոսել է    «Արհմիութենական սպորտ

2024» խորագրով արհմիութենական-սպորտային միջոցառման կազմակերպման

և  արդյունքների մասին։

Տեսանյութը կարող եք դիտել՝ հետևելով հղմանը։

https://rb.gy/zc5c7x

ՀյուրՀյուր

Bari Luys, Բարի Լույս, Good MorningBari Luys, Բարի Լույս, Good Morning

Facebook Watch

Share

42

https://www.facebook.com/stories/370222760616773/?source=EMBED_VIDEO&ref=embed_video
https://www.facebook.com/watch/?ref=embed_video&v=1708725046286398
https://www.facebook.com/BariLuysHayer?ref=embed_video
https://www.facebook.com/BariLuysHayer/videos/1708725046286398/?ref=embed_video


ՀՀ աշխատանքի և սոցիալական հարցերի

նախարարության պատասխանը ՀԱՄԿ-ի կողմից

բարձրաձայնված կենսաթոշակառուների

իրավունքների վերաբերյալ գրությանը

Հայաստանի արհմիությունների կոնֆեդերացիայի
հայտարարությունը Երևանում հասարակական

տրանսպորտի ուղեվարձի թանկացման վերաբերյալ

Հայաստանի արհմիությունների կոնֆեդերացիան, միավորելով 18 ճյուղային

հանրապետական արհմիություններ, որոնցում ընդգրկված

են  587  արհեստակցական կազմակերպություններ մոտ 200000 արհմիության

անդամներով, իր  մտահոգությունն է  հայտնում Երևանի ավագանու կողմից

Երևանում նախատեսվող հասարակական տրանսպորտի ուղեվարձի թանկացման

նախագծի առնչությամբ, որն անշուշտ ծանր սոցիալական  հետևանքներ կունենա

մայրաքաղաքի բնակչության տարբեր խմբերի համար:

ՀՀ վիճակագրական կոմիտեի վերջին տվյալների համաձայն՝ Հայաստանի

Հանրապետության  բնակչության  24.8%-ն աղքատ է: Աղքատների շրջանում կան

նաև  աշխատող աղքատներ, ովքեր,  անգամ աշխատելով չեն կարողանում

ապահովել  իրենց և իրենց  ընտանիքի անդամների նվազագույն կենսական

պահանջմունքները: 

Հասարակական տրանսպորտի ուղեվարձի թանկացումը բացասական

ազդեցություն է թողնելու աշխատողների զգալի մասի եկամուտների վրա, քանի որ

Հայաստանի Հանրապետությունում չի կիրառվում ՀՀ աշխատանքային օրենսգրքի

182-րդ հոդվածի պահանջը՝ «Աշխատավարձի ինդեքսավորումը կատարվում

է Հայաստանի Հանրապետության օրենսդրությամբ սահմանված կարգով»: 

Չի կիրառվում նաև դեռևս 2004 թվականին ընդունված «Կենսաապահովման

նվազագույն զամբյուղի և կենսաապահովման նվազագույն բյուջեի մասին» ՀՀ

օրենքը, որի համաձայն՝ կենսաապահովման նվազագույն բյուջեի մեծությունը պետք

է հիմք հանդիսանա  նվազագույն աշխատավարձի, կենսաթոշակների,

կրթաթոշակների, ինչպես նաև նպաստների և սոցիալական այլ վճարների չափերի

սահմանման համար: 

ՀՀ վիճակագրական կոմիտեի վերջին տվյալների համաձայն՝ Հայաստանի

Հանրապետությունում  741571 աշխատողներից  521318-ը աշխատում են Երևանում,

հետևաբար նրանց զգալի մասն օգտվում է հասարակական տրանսպորտից:

Ակնհայտ է, որ Երևանում հասարակական տրանսպորտի համակարգում

կատարված փոփոխություններից  հետո հասարակական տրանսպորտը դեռևս չի

ապահովում քաղաքացիների համար սպասարկման նվազագույն բավարար որակ:

Տրանսպորտի ուղեվարձի արժեքը պետք է սահմանված լինի այնպես, որ նպաստի

անձնական տրանսպորտային միջոցներով երթևեկելուց հրաժարվելուն և

քաղաքային տրանսպորտով երթևեկելուն, նկատի ունենալով, որ տրանսպորտային

ցանցի բարեփոխումների նպատակներից է նաև մայրաքաղաքի երթևեկության

բեռնաթափումը անձնական տրանսպորտային միջոցներից ։ 

Տրանսպորտային միջոցները և դրանց ցանցը պետք է լավարկվեն հարկատուների

կողմից վճարված հարկերի հաշվին: Ազգաբնակչության ուսերին լրացուցիչ բեռ դնելը

կհանգեցնի քաղաքացիների շրջանում լրացուցիչ սոցիալական լարվածության

առաջացման, ինչը հղի է անկանխատեսելի հետևանքներով:

   Մինչև վերոնշված իրավական ակտերի կիրառումը և Երևանում հասարակական

տրանսպորտի սպասարկման որակի բարձրացումն ու տրանսպորտային ցանցի

բարելավումը, մայրաքաղաքի հասարակական տրանսպորտի ուղեվարձի

թանկացումն անընդունելի ենք համարում: 

Հաշվի առնելով վերոգրյալը` Հայաստանի արհմիությունների կոնֆեդերացիան կոչ է

անում Երևանի ավագանուն զերծ մնալ մայրաքաղաքի հասարակական

տրանսպորտի ուղեվարձի թանկացումից:

ՀԱՄԿ-ի նախագահ                    

Էլեն Մանասերյան

«Աշխատանքային օրենսգրքում փոփոխություններ և լրացումներ

կատարելու», «Արհեստակցական միությունների մասին օրենքում

փոփոխություններ և լրացումներ կատարելու մասին», « Գործատուների

միությունների մասին» ՀՀ օրենքների նախագծերի քննարկում

Արդեն տևական ժամանակ է ՀՀ կառավարությունը նախաձեռնել է 

«Աշխատանքային օրենսգրքում փոփոխություններ և լրացումներ կատարելու

մասին», «Արհեստակցական միությունների մասին օրենքում փոփոխություններ և

լրացումներ կատարելու մասին» ՀՀ օրենքների և «Գործատուների միությունների

մասին» նոր օրենքի քննարկումը։ 

Հայաստանի արհմիությունների կոնֆեդերացիայի (ՀԱՄԿ) կողմից ներկայացված

առաջարկներն ու դիտողությունները լսելու, ինչպես նաև դրանք քննարկելու

նպատակով 2024թ․ մարտի 12-ին Աշխատանքի միջազգային կազմակերպության

Արևելյան Եվրոպայի  և Կենտրոնական Ասիայի գրասենյակի Աշխատանքի

միջազգային ստանդարտների և Աշխատանքային իրավունքի մասնագետ Միրանդա

Ֆաջերմանը հանդիպեց ՀԱՄԿ-ի ներկայացուցիչների հետ։

Հանդիպման ընթացքում ՀԱՄԿ-ի ներկայացուցիչները մանրամասն ներկայացրին

նախագծերի վերաբերյալ արհմիությունների առաջարկներն ու մտահոգությունները,

ինչպես նաև միավորման ազատության և կոլեկտիվ բանակցություններ վարելու

իրավունքների իրականացման ընթացքում հանդիպող իրավական խոչընդոտները,

մասնավորապես՝      «Իրավաբանական անձանց պետական գրանցման,

իրավաբանական անձանց առանձնացված ստորաբաժանումների, հիմնարկների և

անհատ ձեռնարկատերերի պետական հաշվառման մասին» ՀՀ օրենքը արհմիության

ներկայացուցիչների վրա տարածելու, արհեստակցական կազմակերպությունների

պետական գրանցման համար սահմանված պետական տուրքերի, գործադուլի, ԱՄԿ

190 կոնվենցիայի վավերացման և այլ հարցեր։

      Տիկին Ֆաջերմանը խոստացավ հաշվի առնել ՀԱՄԿ-ի կողմից բարձրացված

հարցերը ՀՀ կառավարության ներկայացուցիչների հետ նախագծերի քննարկման

ընթացքում։

Հայաստանի արհմիությունների կոնֆեդերացիայի նախագահի
այցը Հադրութի մանկապատանեկան ստեղծագործական

կենտրոն

Հայաստանի արհմիությունների կոնֆեդերացիայի նախագահ Էլեն Մանասերյանը և Արցախի

արհմիության ներկայացուցիչ Արա Ղահրամանյանն այցելեցին Երևանում գործող Հադրութի

մանկապատանեկան ստեղծագործական կենտրոն ծանոթանալու Արցախից բռնի

տեղահանված մեր հայրենակիցների հետ, ովքեր աշխատում են կենտրոնում:

Հադրութի մանկապատանեկան ստեղծագործական կենտրոնի տնօրեն Իրա Թամրազյանը

ծանոթացրեց աշխատողների աշխատանքային պայմանների հետ, ներկայացրեց կենտրոնում

տիրող իրավիճակն ու առկա խնդիրները:

Կենտրոնը Հայաստանում գործում է շուրջ երեք տարի, ունի մի քանի մասնաճյուղեր, առկա է 47

խումբ, որտեղ հաճախում են շուրջ 420 երեխա Երևանում և տարբեր մարզերում: Կենտրոնն

ունի 26 աշխատող, հիմնականում կանայք են, որոնց համար անասելի կարևոր է կենտրոնի

գործունեությունը, քանի որ 2023թ․-ի բռնի տեղահանումից հետո սա նրանց հիմնական

աշխատանքային զբաղվածությունն է:

Կենտրոնի աշխատանքների կազմակերպման և աշխատող կանանց աշխատանքային

պայմաններն առավել արդյունավետ կազմակերպելու նպատակով Հայաստանի

արհմիությունների կոնֆեդերացիայի և Աշխատանքի միջազգային կազմակերպության

համատեղ ծրագրի շրջանակներում Կենտրոնին կտրամադրվի աջակցություն։

Հայաստանի արհմիությունների կոնֆեդերացիայի աշխատանքային և

սոցիալական իրավունքների պաշտպանության բաժնի իրավաբան Աննա

Բարիկյանը որպես Համաեվրոպական տարածաշրջանային

խորհրդի   պատվիրակության անդամ մասնակցել է 2024 թվականի մարտի

12-ին Քաղաքացիական հասարակության ներգրավման

տարածաշրջանային մեխանիզմ քաղաքացիական հասարակության

հարթակի 2024 թվականի ֆորումին: 

    Ֆորումի ընթացքում Աննա Բարիկյանը խոսել է Հայաստանում ՄԱԿ-ի

Կայուն զարգացման նպատակների իրականացման վերաբերյալ

կամավոր ազգային զեկույցի պատրաստման գործընթացում

արհմիությունների մասնակցության մասին։

Քաղաքացիական հասարակության

ներգրավման տարածաշրջանային

մեխանիզմ քաղաքացիական

հասարակության հարթակի 2024 թվականի

ֆորումին  մասնակցություն  

Ժնև, Շվեյցարիա

ՄԱԿ եվրոպական տնտեսական

հանձնաժողովի Կայուն զարգացման

նպատակների (ԿԶՆ)  տարածաշրջանային

ֆորումին մասնակցություն 

Ժնև, Շվեյցարիա

Համաեվրոպական տարածքային խորհրդի պատվիրակության անդամ,

Հայաստանի արհմիությունների կոնֆեդերացիայի աշխատանքային և

սոցիալական իրավունքների պաշտպանության բաժնի իրավաբան Աննա

Բարիկյանը մասնակցել է 2024 թվականի մարտի 13-ից մարտի 14-

ը  Շվեյցարիայի Ժնև քաղաքում տեղի ունեցող    ՄԱԿ եվրոպական

տնտեսական հանձնաժողովի Կայուն զարգացման նպատակների

տարածաշրջանային ֆորումին։ 

Ֆորումի համանախագահող է ընտրվել ՀՀ արտաքին գործերի   նախարարի

տեղակալ Վահան Կոստանյանը: 

Ֆորումի ժամանակ քննարկվել են հետևյալ Կայուն զարգացման

նպատակները (ԿԶՆ)․

ԿԶՆ 1 Աղքատության վերացում, ԿԶՆ 2 Սովի վերացում,  ԿԶՆ 13 Գործողություն

հանուն կլիմայի, ԿԶՆ 16 Խաղաղություն, արդարություն և ամուր

հաստատություններ, ԿԶՆ 17 Գործընկերություններ հանուն նպատակների։

ԵՄ-Հայաստան քաղաքացիական հասարակության

պլատֆորմի 4-րդ հանդիպում

ԵՄ-Հայաստան քաղաքացիական հասարակության պլատֆորմի 4-րդ

հանդիպումը տեղի    է ունեցել 2024 թվականի մարտի 14-ին Երևանում, որին

մասնակցում էին նաև Հայաստանում ԵՄ դեսպան Վասիլիս Մարագոսը,

փոխվարչապետի խորհրդական Կարեն Նազարյանը, ՀՀ արտաքին գործերի

նախարարության Եվրոպայի վարչության պետ Սամվել Մկրտչյանը։ Վերջիններս

ներկայացրեցին ԵՄ-Հայաստան Համապարփակ և ընդլայնված գործընկերության

համաձայնագրի (CEPA) կատարման հետ կապված տեղեկատվություններ։

Հանդիպման ընթացքում քննարկվեց CEPA-ի կատարման ընթացքը: Հարթակի

ներկայացուցիչները շեշտեցին ռեֆորմների ավելի գործուն, շոշափելի և

օպերատիվ իրականացման անհրաժեշտությունը՝ Հայաստանի եվրոպական

ձգտումների զուգահեռ, նշելով, որ CEPA համաձայնագրի կատարման ծավալը

զգալի հետ է մնում ստանձնած պարտավորությունների ու վերջնաժամկետների

համատեքստում։ Մտքեր փոխանակվեցին Եվրոպական սոցիալ-տնտեսական

հանձնաժողովի ներկայացուցիչների, ինչպես նաև Եվրախորհրդարանի

պատգամավոր, Հարավային կովկասի հարցերով պատվիրակության Մարինա

Կալյուրանդի հետ։

Քննարկվեցին նաև Հայաստանում ժողովրդավարական ինստիտուտների և

օրենքի գերակայության վիճակը, մասնավորապես իրավապահ համակարգում

բարեփոխումների ընթացքը և դրանց թերությունները։ Առանձին քննարկում

ծավալվեց CEPA գյուղատնտեսության և տարածքային զարգացման մասին

դրույթների իրականացման մասին:

Հանդիպման արդյունքներով ընդունվեց համատեղ հռչակագիր։ Հռչակագրում, ի

թիվս այլ հարցերի, նշվում է, որ.

-  անհրաժեշտ է ավելի ներառական կերպով ներգրավել քաղաքացիական

հասարակությանը CEPA կատարման և մշտադիտարկման գործընթացին,

-Կառավարությունը պետք է ավելի ինտենսիվ ջանքեր գործադրի նվազեցնելու

տնտեսական, ենթակառուցվածքային, քաղաքական, էներգետիկ և

պաշտպանական կախվածությունը ՌԴ-ից և այլ ավտորիտար երկրներից,

բարելավի արտաքին առևտուր ԵՄ-ի հետ, այդ թվում՝ պետգնումների և

միջազգային ներդրումների համատեքստում,

-  պետք է արագացվի աշխատանքային հարաբերությունների, սննդի, շրջակա

միջավայրի և սպառողների պաշտպանության ոլորտում պետական հսկողության

և վերահսկողության հետ կապված բարեփոխումները, այդ թվում՝ պատշաճ

ներդնելով միջազգային պարտավորությունները,

-  առողջապահական համապարփակ ապահովագրությունը ներդնելուց

պետությունը պետք է հաշվի առնի սոցիալական համերաշխության և

սոցիալական արդարության սկզբունքները և դրա ֆինանսավորումը չդնի միայն

աշխատողների ուսերին,

-  անհրաժեշտ է հապճեպ և գործուն միջոցներ ձեռնարկել պաշտպանելու ՀՀ

աշխատանքային միգրանտներին կազմակերպված տեղափոխման, ապօրինի

աշխատանքային հարաբերություններում շահագործելու և վտանգավոր

պայմաններում կեցությունից՝ միաժամանակ նույնացնելով և պատժելով դրանում

ներգրավված հանցավոր ցանցերի ներկայացուցիչներին,

- հարկավոր է վերագործարկել դիսֆունկցիոնալ սոցիալական երկխոսությունը՝

առաջնորդվելով միջազգային պարտավորություններով և ժողովրդավարության

սկզբունքներով։

ԱՄԿ Աշխատավորների գործունեության բյուրոյի

(ԱԿՏՐԱՎ) և  Համաեվրոպական տարածաշրջանային

խորհրդի աշխատանքի անվտանգության

փորձագետների հանդիպում 

2024 թվականի մարտի 20-ից 21-ը Համաեվրոպական

տարածաշրջանային խորհուրդը ԱՄԿ Աշխատավորների

գործունեության բյուրոյի (ԱԿՏՐԱՎ) հետ համատեղ

և  «Uniontounion»-ի ֆինանսական աջակցությամբ

կազմակերպել է աշխատանքի անվտանգության

ապահովման    և առողջության պահպանման համար 

պատասխանատու արհմիութենական    փորձագետների

ցանցային հանդիպում Մոլդովայի Քիշնև քաղաքում։ 

Ամբողջական նյութին կարող եք ծանոթանալ՝ հետևելով հղմանը։

https://perc.ituc-csi.org/ACTRAV-and-PERC-OSH-experts-meeting

Հանդիպման ընթացքում Աշխատավորների գծով ԱՄԿ ԱԿՏՐԱՎ-ի

ավագ մասնագետ Վիկտոր Հյուգո Ռիկկոն ներկայացրեց

կանոնակարգային բազան, մասնավորապես 1981 թ. 

«Աշխատանքի անվտանգության և առողջության մասին»

կոնվենցիան (թիվ 155) և 2006 թ. «Աշխատանքի անվտանգության և

առողջության խթանման մասին» կոնվենցիան (թիվ 187), ինչպես

նաև ԱՄԿ-ի բոլոր անդամ պետությունների համապատասխան

պարտավորությունները և արհմիությունների համար

համապատասխան ուղիները: 

Հանդիպմանը հատուկ ուշադրություն է դարձվել Աշխատանքի

միջազգային կոնֆերանսում այս տարի կայանալիք

կենսաբանական վտանգներից պաշտպանության նորմերի

առաջին քննարկմանը: Վիկտոր Հյուգո Ռիկկոն ներկայացրեց

ստանդարտների հաստատման գործընթացը և Բյուրոյի

նախապատրաստական աշխատանքը:

Կլոր սեղանին մասնակիցները ներկայացրեցին իրենց

կազմակերպությունների աշխատանքը աշխատանքի

առողջության և անվտանգության ոլորտում՝ շեշտը դնելով

կենսաբանական վտանգների վրա։

Խմբային աշխատանքի ընթացքում մասնակիցները ձևակերպել

են    առաջարկություններ և գործողությունների առաջարկներ

Արհմիությունների միջազգային կոնֆեդերացիայի,

Համաեվրոպական տարածաշրջանային    խորհրդի և ԱԿՏՐԱՎ-ի

համար:

Հանդիպումը եզրափակել է ԱՄԿ ԱԿՏՐԱՎ-ի Եվրոպայի և

Կենտրոնական Ասիայի համակարգող Սերգեյուս Գլովացկասը:

«Արհմիության անդամակցության բարձրացման

շարժառիթները» թեմայով սեմինար  Կրթության և

գիտության աշխատողների արհեստակցական

կազմակերպությունների ճյուղային հանրապետական

միության Արաբկիրի տարածքային կրթության և

գիտության աշխատողների արհեստակցական

կազմակերպության անդամների համար

ԱՄԿ-ն պաշտոնապես համաձայնվել է կենսապահովման

աշխատավարձի սահմանման հետ, որը Նոր սոցիալական

պայմանագրի էական մասն է, որպեսզի վերաձևավորի

համաշխարհային տնտեսությունը՝ ծառայելու աշխատավոր

մարդկանց շահերին

Համաձայնագիրը, որը ձեռք է բերվել փետրվարին աշխատավարձային

քաղաքականության հարցերով փորձագետների եռակողմ հանդիպման ժամանակ,

հավանության է արժանացել ԱՄԿ-ի ղեկավար մարմնի կողմից մարտի 13-ի նիստում:

Նոր սահմանմամբ կենսապահովման աշխատավարձն «աշխատավարձի մակարդակն է,

որն անհրաժեշտ է աշխատողների և նրանց ընտանիքների համար արժանապատիվ

կենսամակարդակ ապահովելու նպատակով՝ հաշվի առնելով երկրի հանգամանքները և

հաշվարկված նորմալ ժամերին կատարվող աշխատանքը»:

ԱՄԿ-ի համաձայնագիրը շեշտում է կարևոր դերերը, որոնք պետք է ունենան

աշխատավարձերը սահմանող լիազորված հաստատությունները ու գործիքները,

մասնավորապես սոցիալական երկխոսությունը և կոլեկտիվ բանակցությունները, և

ընդգծվում է, որ կառավարությունները և սոցիալական գործընկերները պետք է

«ապահովեն նվազագույն աշխատավարձից կենսապահովման աշխատավարձի աճող

առաջընթացը»:

Այն նաև սահմանում է կենսապահովման գնահատման մի քանի հիմնական սկզբունքներ,

այդ թվում՝

• ապացույցների վրա հիմնված մեթոդոլոգիաների և հստակ տվյալների կիրառում, որոնք

թափանցիկ են և հասանելի հանրությանը,

•   սոցիալական գործընկերների հետ խորհրդակցություն,

• կենսապահովման աշխատավարձի ծախսերի փոփոխություններն արտացոլելու համար

կանոնավոր ճշգրտումներ՝ հաշվի առնելով տարածաշրջանային և սոցիալ-տնտեսական

իրողությունները:

Բացի այդ, ԱՄԿ-ից պահանջվում է աջակցել կառավարություններին և սոցիալական

գործընկերներին ապացույցների վրա հիմնված կենսապահովման աշխատավարձի

սահմանման հարցում: Սա ներառում է կենսապահովման աշխատավարձի վերաբերյալ

քննարկումների համար տվյալների հավաքագրում, կենսապահովման աշխատավարձը

որոշելու համար տեխնիկական աջակցություն և անհրաժեշտության դեպքում

համապատասխան տնտեսական պայմանների գնահատում:

Համաձայնագիրն ակնկալում է ավելի մեծ համահունչ ընթացիկ ազգային և միջազգային

նախաձեռնություններ՝ ուղղված կենսապահովման աշխատավարձի սահմանմանը,

գնահատմանը և տրամադրմանը:

Արհմիությունների միջազգային կոնֆեդերացիայի գլխավոր քարտուղար Լյուկ Թրիանգլը

ողջունել է համաձայնագիրը. «ԱՄԿ-ում այս համաձայնության հասնելը 80 տարի

կենսապահովման աշխատավարձի կարևորությունը անտեսելուց հետո աշխատավորների

խոշոր հաղթանակն է: »

«Այժմ, չափազանց շատ աշխատողների համար աշխատավարձը բավարար չէ իրենց և

իրենց ընտանիքներին աղքատությունից դուրս բերելու համար, էլ չեմ ասում

արժանապատիվ ապրուստ ապահովելու համար»:

«Այս համաձայնագիրը կարևոր քայլ է միջազգային գործողություններով ուղղված

կենսապահովման աշխատավարձի  ապահովման և նշանակում է առաջընթաց

սոցիալական արդարության ոլորտում»:

Հայաստանի արհմիությունների կոնֆեդերացիայի
խորհրդի նիստ

2024թ մարտի 29-ին  տեղի ունեցավ Հայաստանի արհմիությունների

կոնֆեդերացիայի խորհրդի նիստ, որին մասնակցում էին 53 խորհրդի

անդամներից 43-ը: Խորհրդի անդամները ներկայացնում են ՀԱՄԿ-ին

անդամակցող 18 ճյուղային հանրապետական միությունները:

Խորհրդի նիստի ժամանակ Հայաստանի արհմիությունների

կոնֆեդերացիայի նախագահ Էլեն Մանասերյանը ներկայացրեց 2023թ.

գործունեության վերաբերյալ հաշվետվությունը։

Հաշվետվությանը կարող եք ծանոթանալ՝ հետևելով հղմանը։

https://rb.gy/zfmc25

Հայաստանի արհմիությունների կոնֆեդերացիան

մեկնարկել է արհմիութենական կարճ տեսահոլովակների

շարք, որի նպատակն է իրազեկել հանրությանն

արհմիությունների գործունեության և աշխատանքային

իրավունքների վերաբերյալ։

Հայաստանի արհմիությունների

կոնֆեդերացիան մեկնարկել է կարճ

տեսահոլովակների շարք

Հայաստանի արհմիությունների կոնֆեդերացիան «Սոլիդարիթի

Սենթր» կազմակերպության հայաստանյան մասնաճյուղի հետ

համագործակցության շրջանակներում 2024 թվականի

ապրիլի          12-ից մինչև 2024 թվականի ապրիլի 14-ը Ջերմուկում

կազմակերպել է «Արհմիության անդամակցության բարձրացման

շարժառիթները» թեմայով սեմինար Լեռնագործների,

մետալուրգների և ոսկերիչների արհեստակցական

կազմակերպությունների ճյուղային հանրապետական միության

անդամների համար։

«Արհմիության անդամակցության բարձրացման

շարժառիթները» թեմայով սեմինար Լեռնագործների,

մետալուրգների և ոսկերիչների արհեստակցական

կազմակերպությունների ճյուղային հանրապետական

միության ներկայացուցիչների համար

Արևելյան գործընկերության Քաղաքացիական

հասարակության ֆորումի 2024-2026թթ․

ժամանակաշրջանի համար Հայաստանից 

պատվիրակների ընտրություն

Հայաստանում ԵՄ պատվիրակության և ՔՀՖ ԱԽ համակարգողների

կարճ ցուցակների համընկման արդյունքում Հայաստանի

արհմիությունների կոնֆեդերացիան ընտրվել է Արևելյան

գործընկերության Քաղաքացիական հասարակության ֆորումի 5-րդ

աշխատանքային խմբի անդամ 2024-2026թթ․ ժամանակաշրջանի

համար։

2024 թվականի ապրիլի 15-ին կայացած Արևելյան գործընկերության

Քաղաքացիական հասարակության ֆորումի 2024-2026թթ․

ժամանակաշրջանի համար Հայաստանից պատվիրակների

ընտրությունների արդյունքներով 5-րդ աշխատանքային խմբում

ընտրվել են նաև «Աուդիո-վիզուալ լրագրողների ասոցիացիա» ՀԿ-ն,

«Շողեր միություն» սոցիալ-կրթական ՀԿ-ն։

Հայաստանի արհմիությունների կոնֆեդերացիան մասնակցել է

«Նոր ժողովրդավարություն» հիմնադրամի Դանիական

կոնսորցիումի կողմից կազմակերպված Քաղաքացիական

գագաթնաժողովին, որի ընթացքում Հայաստանի

արհմիությունների կոնֆեդերացիայի նախագահ Էլեն

Մանասերյանը մասնակցել է «Ո՞ւր գնանք այստեղից՝

անդրադառնալով Հայաստանում քաղաքացիական

հասարակության մարտահրավերներին և նոր

հնարավորություններին» պանելային քննարկմանը որպես

բանախոս։ Գագաթնաժողովին մասնակցել են ավելի քան 150

մասնակից Դանիայի և Հայաստանի քաղաքացիական

հասարակության ավելի քան 70 կազմակերպություններից։

«Հայաստան․ Քաղաքացիական գագաթնաժողով

2024»-ին մասնակցություն 

«Արհմիության անդամակցության բարձրացման

շարժառիթները» թեմայով սեմինար

«Էլեկտրաարհմիություն» արհեստակցական

կազմակերպությունների, Կոմունալ-բնակարանային

տնտեսության և ծառայությունների ոլորտի աշխատողների

արհեստակցական կազմակերպությունների ճյուղային

հանրապետական միությունների ներկայացուցիչների

համար

Հայաստանի արհմիությունների կոնֆեդերացիան

«Սոլիդարիթի Սենթր» կազմակերպության հայաստանյան

մասնաճյուղի հետ համագործակցության շրջանակներում 2024

թվականի ապրիլի 20-ից մինչև 2024 թվականի ապրիլի 21-ը

Ծաղկաձորում կազմակերպել է «Արհմիության

անդամակցության բարձրացման շարժառիթները» թեմայով

սեմինար «Էլեկտրաարհմիություն» արհեստակցական

կազմակերպությունների, Կոմունալ-բնակարանային

տնտեսության և ծառայությունների ոլորտի աշխատողների

արհեստակցական կազմակերպությունների ճյուղային

հանրապետական միությունների ներկայացուցիչների համար։

Հայաստանի արհմիությունների կոնֆեդերացիայի հայտարարությունը
աշխատանքի անվտանգության և առողջության համաշխարհային օրվա

կապակցությամբ

Աշխատանքի միջազգային կազմակերպության նախաձեռնությամբ յուրաքանչյուր

տարի ապրիլի 28-ը նշվում է որպես աշխատանքի անվտանգության և առողջության

համաշխարհային օր, որի նպատակն է նպաստել աշխատավայրում դժբախտ

դեպքերի և մասնագիտական հիվանդությունների կանխարգելմանը:

  Աշխատանքի անվտանգության և առողջության 2024թ. համաշխարհային օրվա

թեման է «Կլիմայի փոփոխության ազդեցությունը աշխատանքի անվտանգության և

առողջության վրա» :

  Կլիմայի փոփոխությունը զգալի ազդեցություն է ունենում աշխատանքի ոլորտի`

հատկապես աշխատողների անվտանգության և առողջության վրա: Կլիմայի

փոփոխության հետևանքով առաջացող մասնագիտական ռիսկերից են՝ ջերմային

սթրեսը, ուլտրամանուշակագույն ճառագայթումը, օդի աղտոտվածությունը, խոշոր

արդյունաբերական վթարները,  վարակիչ հիվանդությունների աճը և քիմիական

նյութերի ազդեցության ավելացումը:

  Աշխատողների առողջ և անվտանգ աշխատանքի ապահովումը պետք է ուղղված

լինի աշխատողների ֆիզիկական, հոգեբանական և սոցիալական բարեկեցության

խթանմանը և պահպանմանը, առողջության վրա բացասական ազդեցություն

ունեցող ռիսկերից պաշտպանությանը:

  Աշխատավայրում անվտանգության և առողջության համակարգերի կիրառումը

նպաստավոր է  ոչ միայն աշխատողների, այլ նաև

կազմակերպությունների տնտեսական զարգացման համար, քանի որ աշխատանքի

վայրում տեղի ունեցած յուրաքանչյուր դժբախտ դեպք, որպես հետևանք, առաջ է

բերում մեծ ֆինանսական ծախսեր, որոնք բազմակի անգամ գերազանցում են առողջ

և անվտանգ աշխատանքի միջավայրի ապահովման միջոցառումների արժեքը:

  Հայաստանի արհմիությունների կոնֆեդերացիան միանում է  աշխատանքի

անվտանգության և առողջության համաշխարհային օրվան նվիրված Աշխատանքի

միջազգային կազմակերպության  նախաձեռնությանը  և  գտնում է, որ առողջ և

անվտանգ աշխատանքային պայմանների արդյունավետ ապահովման համար

պետական քաղաքականությունը պետք է ուղղված լինի աշխատողների կյանքի,

առողջության և անվտանգության պահպանմանը, քանի որ առողջ և անվտանգ

աշխատանքային պայմանները արժանապատիվ աշխատանքի

կարևորագույն բաղադրիչներից են:

ՀԱՅԱՍՏԱՆԻ ԱՐՀՄԻՈՒԹՅՈՒՆՆԵՐԻ

ԿՈՆՖԵԴԵՐԱՑԻԱՅԻ ՆԱԽԱԳԱՀ  

ԷԼԵՆ ՄԱՆԱՍԵՐՅԱՆ 

Հայաստանի Հանրապետության պետական եկամուտների

կոմիտեի պատասխանը ՀԱՄԿ-ի գրությանը եկամտային

հարկի տարեկան հաշվարկ-հայտարարագիր ներկայացնելու

պահանջի մասին

Հայաստանի արհմիությունների
կոնֆեդերացիայի ուղերձը Մայիսի մեկի

կապակցությամբ

Մայիսի մեկը աշխատավորների համաշխարհային օրն է, որը,

ամեն տարի նշելով, մենք արժևորում ենք աշխատողների և

արհմիությունների ձեռքբերումները: Պատմությունը ցույց

տվեց, որ առանց աշխատողների և նրանց ներդրած ջանքերի

հնարավոր չէ ունենալ զարգացում և առաջընթաց: Մեր օրերում

աշխատավորների օրը նշում ենք մեր առջև ունենալով

բազմաթիվ մարտահրավերներ՝ թե՛ աշխատանքային, թե՛

սոցիալական, թե՛ անվտանգային հարցերում: Շարունակական

պատերազմները և կոնֆլիկտները սպանում են բազմաթիվ

անմեղ աշխատողների, խաթարում են պետությունների

տնտեսությունները, աշխատանքային հարաբերությունները:

Չնայած առկա ճգնաժամերի ֆոնին՝ արհմիությունները

շարունակում են պայքարել սոցիալական արդարության,

հավասարության, առողջ և անվտանգ աշխատանքային

պայմանների և, ընդհանուր առմամբ, արժանապատիվ

աշխատանքի համար, որին կարելի է հասնել միայն առողջ

կոլեկտիվ բանակցությունների և սոցիալական

գործընկերության կայացման միջոցով: Որպես տեսլական

ունենալով արժանապատիվ աշխատանքի ապահովումը՝

Հայաստանի արհմիությունների կոնֆեդերացիան մաղթում է

բոլորիս խաղաղություն և միասնականություն։

Բարի լույս հաղորդաշարի հյուրն է
Հայաստանի արհմիությունների

կոնֆեդերացիայի նախագահ Էլեն
Մանասերյանը

Ամեն տարի մայիսի 1-ին հարյուրավոր երկրներում տոնում

են Աշխատավորների միջազգային օրը։ Այն, ինչի համար

պայքարում էր բանվոր դասակարգը, տարիներ անց

ամրագրվեց օրենքով։ Այսօր աշխատանքային

իրավունքները հաստատված և պաշտպանված են

միջազգային մի շարք փաստաթղթերով, կոնվեցիաներով,

օրենքներով ու իհարկե Սահմանադրությամբ։ Իսկ թե

որքանով են աշխատանքային հարաբերություններում այդ

ամենը կիրառելի, օրենսդրական առումով ինչ բացեր կան,

դրական առումով ինչ փոփոխություններ են եղել,

կիմանանք զրույցի ընթացքում։ Բարի լույս հաղորդաշարի

հյուրն է Հայաստանի արհմիությունների կոնֆեդերացիայի

նախագահ Էլեն Մանասերյանը։ 

Տեսանյութը կարող եք դիտել՝ հետևելով

հղմանը:  https://rb.gy/9se60w

8

Առաջին ծրագրի հյուրն է Հայաստանի արհմիությունների
կոնֆեդերացիայի նախագահի տեղակալ 

Տիրուհի Նազարեթյանը

Տեսանյութը կարող եք դիտել՝ հետևելով հղմանը: 
https://rb.gy/nxyia4

Աշխատաժողով «Վերածնունդ» արհեստակցական

կազմակերպության անդամների համար

Հայաստանի արհմիությունների կոնֆեդերացիան Աշխատանքի

միջազգային կազմակերպության աջակցությամբ 2024 թվականի

մայիսի 6-8-ը Ծաղկաձորում իրականացրեց եռօրյա

աշխատաժողով Բռնի տեղահանված, փախստականի

կարգավիճակ ունեցող աշխատողների «Վերածնունդ»

արհեստակցական կազմակերպության անդամների համար:

Աշխատաժողովի նպատակն էր «Վերածնունդ»

արհեստակցական կազմակերպության անդամներին

ծանոթացնել գործող զբաղվածության ծրագրերին և մշակել

քայլեր ուղղված բռնի տեղահանված, փախստականի

կարգավիճակ ունեցող անձանց զբաղվածության կարիքների

գնահատմանը և ըստ ունեցած մասնագետների և

աշխատաշուկայի կարիքների համադրմանը: Մասնակիցները

ծանոթացան նաև ՀՀ աշխատաշուկայի փոփոխվող

պահանջներին և ապագայի հմտություններին, նաև սովորեցին

գրագետ կենսագրականի կազմում: Աշխատաժողովին ներկա

էին Հայաստանի արհմիությունների կոնֆեդրացիայի նախագահ

Էլեն Մանասերյանը, ՀՀ Աշխատանքի և սոցիալական հարցերով

նախարարության Միասնական սոցիալական ծառայության

Զբաղվածության ապահովման և աշխատանքային ներուժի

զարգացման վարչության ծրագրերի համակարգման բաժնի

գլխավոր մասնագետ Անահիտ Կարապետյանը, ԱՀ Արհմիության

ֆեդերացիայի նախագահ Արա Ղահրամանյանը:

Հայաստանի և Վրաստանի արհմիությունների
կոնֆեդերացիաների պատվիրակություններն
աշխատանքային այց են կատարել Ֆրանսիայի

Հանրապետություն

Ֆրանսիայի Աշխատանքի ընդհանուր կոնֆեդերացիայի

հրավերով «Հարավային Կովկաս. կլիմայի փոփոխության

պայմաններում աշխատանքային իրավունքների

առաջխաղացում» ծրագրի շրջանակներում Հայաստանի և

Վրաստանի արհմիությունների կոնֆեդերացիաների

պատվիրակություններն աշխատանքային այցով 2024 թվականի

մայիսի 13-ից մինչև մայիսի 17-ը գտնվում էին Ֆրանսիայի

Հանրապետությունում: Այցի շրջանակներում Հայաստանի

արհմիությունների կոնֆեդերացիայի պատվիրակությունը

հանդիպումներ է ունեցել Ֆրանսիայի Աշխատանքի ընդհանուր

կոնֆեդերացիայի Գլխավոր քարտուղար Սոֆի Բինետի և

ներկայացուցիչների, ինչպես նաև Ֆրանսիայի Տնտեսական,

սոցիալական և բնապահպանական խորհրդի

ներկայացուցիչների հետ՝ կլիմային փոփոխությանը, շրջակա

միջավայրի պահպանությանն ուղղված արհմիութենական

գործունեությանը, Խորհրդի գործառույթներին և «Կանանչ

պայմանագիր» քաղաքականությանը ծանոթանալու

նպատակով: 

«Արհմիության անդամակցության բարձրացման շարժառիթները»

թեմայով սեմինար Արդյունաբերության աշխատողների

արհեսատակցական կազմակերպությունների ճյուղային

հանրապետական միության  ներկայացուցիչների համար

Հայաստանի արհմիությունների կոնֆեդերացիան «Սոլիդարիթի

Սենթր» կազմակերպության հայաստանյան մասնաճյուղի հետ

համագործակցության շրջանակներում 2024 թվականի մայիսի 18-

ից մինչև 2024 թվականի մայիսի 19-ը Ծաղկաձորում կազմակերպել

է «Արհմիության անդամակցության բարձրացման շարժառիթները»

թեմայով սեմինար Արդյունաբերության աշխատողների

արհեսատակցական կազմակերպությունների ճյուղային

հանրապետական միության ներկայացուցիչների համար։ 

ՀԱՄԿ-ը հյուրընկալել էր Վրաստանի արհմիությունների

կոնֆեդերացիայի պատվիրակությանը 

Հայաստանի արհմիությունների կոնֆեդերացիան մայիսի 21-ին

հյուրընկալել էր Վրաստանի արհմիությունների կոնֆեդերացիայի

պատվիրակությանը՝ կոնֆեդերացիայի նախագահ Իրակլի

Պետրիաշվիլիի գլխավորությամբ: Հանդիպմանը հիմնական քննարկվող

թեման աշխատավայրում առկա գենդերային անհավասարության

բացառմանն ուղղված քայլերի ներկայացումն էր: Երկու պետությունների

արհմիությունների նախագահները խոսեցին երկրներում առկա

խնդիրներից, իրենց կատարված աշխատանքներից և հույս հայտնեցին,

որ մոտ ապագայում կունենան զգալի արդյունք աշխատավայրում սեռով

պայմանավորված խտրականության վերացման հարցում: Ողջունելով

հյուրերին՝ Հայաստանի արհմիությունների կոնֆեդերացիայի

նախագահ Էլեն Մանասերյանը կարևորեց հարևան պետությունների

միջև արհմիութենական կապերի ամրապնդումը և արժևորեց նման

քննարկումները, քանի որ փորձի նման փոխանակումները համանման

խնդիրների լուծման համար ստեղծում են նոր հնարավորություններ: 

14

ՀԱՄԿ-ի նախագահ Էլեն Մանասերյանը

հյուրընկալվել էր Հայաստանի հանրային ռադիոյի

«Քո ձայնը» հաղորդմանը

Տեսանյութը կարող եք դիտել՝ հետևելով հղմանը։

https://www.youtube.com/watch?v=Ap2m997sW7Y

ՀԱՄԿ-ի դիրքորոշումը «ՀՀ կառավարության 2007 թվականի փետրվարի 1-

ի N 201-Ն որոշման մեջ փոփոխություններ կատարելու մասին» ՀՀ

կառավարության որոշման նախագծի վերաբերյալ

Այց «Մելանտե» տրիկոտաժի արտադրական

ձեռնարկություն

Հայաստանի արհմիությունների կոնֆեդերացիայի նախագահ Էլեն

Մանասերյանը և Թեթև արդյունաբերության աշխատողների

արհեստակցական կազմակերպությունների ՃՀՄ նախագահ Սրապիոն

Առաքելյանը 2024 թվականի մայիսի 22-ին այցելեցին «Մելանտե»

տրիկոտաժի արտադրական ձեռնարկություն՝ սեփականատեր Հովհաննես

Խոշոյանին ՀԱՄԿ-ի Պատվո շքանշանով պարգևատրելու համար:

Ավելի քան 170 աշխատատեղ ստեղծած և աշխատողին և նրա կատարած

աշխատանքը գնահատող գործատուն միշտ կլինի արհմիությունների

համար լավ սոցիալական գործընկեր:

Արհմիութենական ամառային

դպրոց Թեժ լեռում

Հայաստանի արհմիությունների կոնֆեդերացիան և Ֆրիդրիխ

Էբերտ հիմնադրամը 2024 թվականի մայիսի 24-26-ը համատեղ

իրականացրեցին Արհմիութենական ամառային դպրոցը։

Արհմիութենական եռօրյայի ընթացքում մասնակիցները

ծանոթացան արհմիության նպատակներին և

գործառույթներին, աշխատանքային միջավայրում

կոնֆլիկտների կառավարմանը, աշխատավայրում

ճգնաժամային իրավիճակների կառավարմանը,

արհմիությունների դերին աշխատավայրում

խտրականության վերացման գործընթացում,

աշխատավայրում բռնության և ոտնձգության բացառմանն

ուղղված քայլերին։ Բուռն քննարկումների, ընդգրկուն

դասընթացների, ակտիվ խաղերի և համերաշխության

մթնոլորտում ծնվեցին բազում գաղափարներ, որոնց

իրագործումը հնարավորություն կտա ունենալ առավել

անխոչընդոտ, առողջ և անվտանգ աշխատանքային

պայմաններ։ Արհմիութենականները ավարտական

սերտիֆիկատներով պարգևատրվեցին Հայաստանի

արհմիությունների կոնֆեդերացիայի նախագահ Էլեն

Մանասերյանի կողմից։

«Անհատական և կոլեկտիվ աշխատանքային

իրավահարաբերություններ, ԱՄԿ թիվ 190

կոնվենցիա» թեմայով սեմինար 

լրագրողների համար

Հայաստանի արհմիությունների կոնֆեդերացիան «Սոլիդարիթի

Սենթր» կազմակերպության հայաստանյան

մասնաճյուղի,    Շվեյցարիայի արհմիությունների

կոնֆեդերացիայի «Սոլիֆոնդս» հիմնադրամի  հետ

համագործակցության շրջանակներում կազմակերպել է

«Անհատական և կոլեկտիվ աշխատանքային

իրավահարաբերություններ, ԱՄԿ թիվ 190 կոնվենցիա» թեմայով

սեմինար լրագրողների համար։

Աշխատանքի միջազգային կազմակերպության
Աշխատանքի միջազգային համաժողով

2024 թվականի հունիսի 3-ից 14-ը Շվեյցարիայի Ժնև քաղաքում տեղի

է ունեցել Աշխատանքի միջազգային կազմակերպության

Աշխատանքի միջազգային համաժողովի 112-րդ նստաշրջանը։ Այդ

օրերին ԱՄԿ անդամ 187 երկրների կառավարությունները,

արհմիություններն ու գործատուները քննարկել են Աշխատանքի

հիմնարար սկզբունքներին, իրավունքներին, կլիմայի փոփոխության

և կենսաբանական վտանգների առկայության պայմաններում

աշխատողների պաշտպանությանը, տնտեսությունների

առողջացմանն ուղղված հարցեր։

Հայաստանի արհմիությունների կոնֆեդերացիայի նախագահ Էլեն

Մանասերյանը հունիսի 11-ից 14-ը մասնակցել է Համաժողովի

աշխատանքներին ՀՀ պատվիրակության կազմում։

Այցի շրջանակներում Հայաստանի արհմիությունների

կոնֆեդերացիայի նախագահ Էլեն Մանասերյանը    հանդիպում է

ունեցել Աշխատանքի միջազգային կազմակերպության տնօրեն

Ժիլբերտ Հունգբոյի հետ։

Հանդիպման ընթացքում Մանասերյանը ներկայացրել է ՀԱՄԿ-ի

կողմից իրականացվող աշխատանքների զարգացումները և

բարձր է գնահատել ԱՄԿ-ի աջակցությունը Հայաստանում

արհմիութենական շարժմանը։

Է.Մանասերյանն ընդգծել է Սոցիալական արդարության

կոալիցիային` ՀԱՄԿ-ի մասնակցությունը և դրա կարևորությունը

սոցիալական գործընկերության կայացման համար։

Նա նաև նշել է ներկայումս Հայաստանում եռակողմ կոլեկտիվ

պայմանագրի բացակայության մասին, հույս հայտնել, որ շուտով

այս բացը կլրացվի։

Տիկին Մանասերյանը շնորհակալություն է հայտնել ԱՄԿ-ին

Արցախից բռնի տեղահանված անձանց աջակցություն

ցուցաբերելու և ՀԱՄԿ-ի կողքին մշտապես լինելու

կապակցությամբ։

Իր հերթին Ժիլբերտ Հունգբոն կարևորել է Հայաստանում

սոցիակալան գործընկերության կայացումը, ինչպես նաև կիսվել

իր դրական տպավորությամբ ՀԱՄԿ կատարած իր այցելության

վերաբերյալ։ Հանդիպման ավարտին կողմերը հաստատեցին

աշխատանքների շարունակականությունը, ինչպես նաև նոր

ծրագրերի իրականացումը:

Հանդիպումներ Աշխատանքի
միջազգային համաժողովի

շրջանակներում 

Հայաստանի արհմիությունների կոնֆեդերացիայի (ՀԱՄԿ)

նախագահ Էլեն Մանասերյանն Աշխատանքի միջազգային

համաժողովի շրջանակներում մի շարք հանդիպումներ է

ունեցել Աշխատանքի միջազգային կազմակերպության

Եվրոպայի և Կենտրոնական Ասիայի տարածաշրջանային

գրասենյակի ղեկավար Բեատա Անդրեսի հետ։ Քննարկվել

են ապագայում ՀԱՄԿ-ի հետ իրականացվելիք ծրագրերը։

ՀԱՄԿ-ի նախագահ Էլեն Մանասերյանն Աշխատանքի

միջազգային համաժողովի շրջանակներում հանդիպել է

նաև ԱՄԿ աշխատողների հարցերով բյուրոյի տնօրեն

Մարիա Հելենա Անդրեյի և Բյուրոյի Արևելյան Եվրոպայի և

Կենտրոնական Ասիայի տարածաշրջանային համակարգող

Սերգեյուս Գլովացկասի հետ։ Հանդիպման ընթացքում

կողմերը քննարկեցին արդեն իսկ ԱՄԿ ծրագրերի

շրջանակներում իրականացված ծրագրերը։ 

Էլեն Մանասերյանը ներկայացրել է արհմիությունների

կողմից վերջին շրջանում իրականացված աշխատանքները,

ընդգծել ԱՄԿ աջակցությունը հատկապես բռնի

տեղահանված անձանց։ Անդրադարձ է կատարվել նաև ոչ

ֆորմալ տնտեսությունում աշխատողների

կազմակերպմանն ուղղված ծրագրերին։

Մարիա Հելենա Անդրեն ողջունել է արձանագրված

արդյունքները և դրական գնահատել աշխատանքների

շարունակականությունը։

Տեղի ունեցավ Արևելյան գործընկերության

Քաղաքացիական հասարակության ֆորումի   

5-րդ աշխատանքային խմբի հանդիպումը

2024  թվականի  հունիսի 18-19-ը տեղի ունեցավ Արևելյան

գործընկերության Քաղաքացիական հասարակության ֆորումի 5-րդ

աշխատանքային խմբի` «Սոցիալական և

աշխատանքային  քաղաքականություններ, սոցիալական

երկխոսություն» առցանց հանդիպումը, որին մասնակցում էին

Հայաստանի, Ադրբեջանի, Բելառուսի, Վրաստանի, Մոլդովայի,

Ուկրաինայի և Եվրամիության Արևելյան գործընկերության

Քաղաքացիական հասարակության ֆորումի 5-րդ աշխատանքային

խմբի անդամները: 

Արևելյան գործընկերության Քաղաքացիական հասարակության

ֆորումի 5-րդ աշխատանքային խմբի անդամների ձայների

մեծամասնությամբ Հայաստանի արհմիությունների

կոնֆեդերացիայի նախագահ Էլեն Մանասերյանն ընտրվեց

Արևելյան գործընկերության Քաղաքացիական հասարակության

ֆորումի 5-րդ աշխատանքային խմբի համակարգող: 

Հանդիպման ընթացքում ուրվագծվեցին Արևելյան գործընկերության

Քաղաքացիական հասարակության ֆորումի 5-րդ աշխատանքային

խմբի առաջիկա երկու տարիների գործունեության

առաջնահերթությունները:

2024 թվականի հունիսի 15-ին Հայաստանի արհմիությունների

կոնֆեդերացիան ընտրվել էր նաև Արևելյան գործընկերության

Քաղաքացիական հասարակության Հայաստանի ազգային

պլատֆորմի 5-րդ աշխատանքային խմբի համակարգող:

Աշխատանքի միջազգային կազմակերպության «Միասին

նպաստենք Հայաստանում աշխատանքային իրավունքների

իրացմանը» ծրագրի շրջանակներում 2024 թվականի հունիսի 21-ին
Հայաստանի արհմիությունների կոնֆեդերացիայում տեղի

ունեցավ աշխատավայրում բռնության և ոտնձգության

կանխարգելմանն ու վերացմանն ուղղված սեմինար, որին ներկա

էին ՀԱՄԿ-ի աշխատանքային հարաբերություններում

հավասարության հարցերով հանձնաժողովի անդամները և այլ
հյուրեր:

Աշխատաժողովը վարում էր ԱՄԿ խորհրդատու Հելենա Պերեսը, ով

մասնակիցների հետ կիսվեց ԱՄԿ 190 կոնվենցիայի

արդիականությամբ, բռնության և ոտնձգության դեմ արդյունավետ

համակարգի ներդրմանն ուղղված հավանական քայլերի

կիրառման մեթոդաբանությամբ:

Ողջույնի խոսքով հանդես եկավ ՀԱՄԿ-ի նախագահի տեղակալ

Տիրուհի Նազարեթյանը, ով իր խոսքում նշեց ԱՄԿ 190 կովենցիայի

վավերացման կարևորությունը՝ ի նպաստ հայաստանյան

աշխատաշուկայում առավել արժանապատիվ աշխատանքային
միջավայրի կայացման:

Աշխատավայրում բռնության և ոտնձգության

կանխարգելմանն ու վերացմանն ուղղված

սեմինար

87



Շվեյցարիայի արհմիությունների կոնֆեդերացիայի

«Սոլիֆոնդս»    հիմնադրամի աջակցությամբ իրականացվող

«Դադարեցնել բռնությունն ու ոտնձգությունները աշխատավայրում.

բարձրացնել բնակչության իրազեկվածությունն աշխատավայրում

կանանց նկատմամբ բռնության և ոտնձգությունների վերաբերյալ և

խթանել ԱՄԿ թիվ 190 կոնվենցիայի վավերացումը»  ծրագրի

շրջանակներում հունիսի 21-ին Հայաստանի արհմիությունների

կոնֆեդերացիան կազմակերպել էր «Դադարեցրու բռնությունն ու

ոտնձգությունները աշխատավայրում» թեմայով սեմինար, որին

մասնակցում էին հավասարության հարցերով հանձնաժողովի

անդամներ և այլ հյուրեր:

Սեմինարի ընթացքում մասնակիցները ծանոթացել են ԱՄԿ թիվ 190

կոնվենցիային, ինչպես նաև քննարկել և վերլուծել են

աշխատավայրում խտրականության տարբեր տեսակներն ու

դեպքերը: Քննարկվել է նաև    արհմիությունների դերը բանակցային

գործընթացում՝ աշխատանքային հարաբերություններում

հավասարության հասնելու  նպատակով:

«Աշխատանքային խտրականության, բռնության

և ոտնձգության վերացումը, ԱՄԿ 190

կոնվենցիա»  խորագրով  սեմինար

ԱՄԿ թիվ 190 կոնվենցիա

Բռնության և ոտձգության մասին

Կանխենք բռնությունն ու ոտնձգությունն
աշխատավայրում 

Գրքույկին կարող եք ծանոթանալ ՝ անցնելով հետևյալ հղումով: 

https://hamk.am/uploads/�les/C190.pdf

Հայաստանի արհմիությունների կոնֆեդերացիան Շվեյցարիայի

արհմիությունների կոնֆեդերացիայի «Սոլիֆոնդս»  հիմնադրամի

աջակցությամբ  սկսել է իրականացնել ԱՄԿ թիվ 190 կոնվենցիայի

վերաբերյալ իրազեկվածության բարձրացման արշավ։

Արշավի շրջանակներում ՀԱՄԿ-ը տպագրել է գրքույկ։

Արշավը շարունակվում է։

Արհմիությունների միջազգային կոնֆեդերացիան 2024 թվականի հունիսին

հրապարակել է  Իրավունքների գլոբալ ինդեքսը, որը կարևոր զեկույց է 

ամբողջ աշխարհում ժողովրդավարության հիմնական սկզբունքների՝

աշխատողների և արհեստակցական միությունների հիմնական

իրավունքների և ազատությունների պաշտպանության և իրականացման

համար պայքարի իրավիճակի մասին: 

Արհմիությունների միջազգային կոնֆեդերացիան փաստում է

կառավարությունների և գործատուների կողմից միջազգայնորեն

ճանաչված կոլեկտիվ աշխատանքային իրավունքների խախտումները,

մասնավորապես՝ միավորման ազատության, կոլեկտիվ

բանակցությունների և գործադուլի իրավունքի: 

Այս տարի Իրավունքների գլոբալ ինդեքսում Հայաստանի

Հանրապետության  դիրքը չի    փոփոխվել և շարունակում է գտնվել «3»

գործակից ունեցող պետությունների շարքում,  որտեղ

գործատուները    միջամտում են արհմիությունների ընտրություններին,

ստեղծվում են դեղին արհմիություններ՝ աշխատողների անկախ

ներկայացուցչությունը խոչընդոտելու նպատակով, ինչպես նաև ազգային

օրենքներով անհամաչափ սահմանափակվում է գործադուլի իրավունքը:

Զեկույցին կարող եք ծանոթանալ՝ հետևելով հղմանը։

https://www.ituc-csi.org/IMG/pdf/2024_ituc_global_rights_index_en.pdf

  Իրավունքների  գլոբալ ինդեքս

2024

«Հայաստանի Հանրապետության զբաղվածության

ռազմավարության» նախագծի  աշխատանքային

քննարկում

Հայաստանի արհմիությունների կոնֆեդերացիայում 2024

թվականի հուլիսի 2-ին  տեղի է ունեցել «Հայաստանի

Հանրապետության զբաղվածության ռազմավարության»

նախագծի  աշխատանքային քննարկում։ 

Քննարկումն իրականացվել է Հայաստանի

արհմիությունների կոնֆեդերացիայի, ՀՀ աշխատանքի և

սոցիալական հարցերի նախարարության և Միջազգային

հանրապետական ինստիտուտի

(IRI)  համագործակցության շրջանակներում։

Երևանում 2024 թվականի հուլիսի 10-12-ը կայացավ

«Արհմիությունների հզորացում Աշխատողներին

կազմակերպելու կարողություն տնտեսության և

զբաղվածության նոր ոլորտներում» թեմայով Աշխատանքի

միջազգային կազմակերպության տարածաշրջանային եռօրյա

աշխատաժողովը, որին մասնակցում էին Հայաստանի,

Վրաստանի, Մոլդովայի, Ուկրաինայի,  Ղազախստանի,

Ուզբեկստանի և Տաջիկստանի հանրապետությունների

արհմիությունների ներկայացուցիչները։ 

Բացման խոսքով հանդես եկան ՀԱՄԿ֊ի նախագահ Էլեն

Մանասերյանը, ԱՍՀՆ նախարարի տեղակալ Ռուբեն

Սարգսյանը, ԱՄԿ Արևելյան Եվրոպայի և Կենտրոնական

Ասիայի աշխատավորների գործունեության հարցերով

գրասենյակի ղեկավար Սերգեյուս Գլովացկասը,

Համաեվրոպական արհմիությունների կոնֆեդերացիայի

գործադիր քարտուղար Անտոն Լեպպիկը, ԱՄԿ Արևելյան

Եվրոպայի և Կենտրոնական Ասիայի աշխատավորների

գործունեության հարցերով ավագ մասնագետ Գոչա

Ալեքսանդրիան, ԱՄԿ ազգային համակարգող Նունե

Հովհաննիսյանը։

ԱՄԿ տարածաշրջանային արհմիութենական համաժողով

Աշխատաժողովի ընթացքում քննարկվեցին գիգ տնտեսության,

թվայնացման զարգացման, ինչպես նաև ոչ ֆորմալ տնտեսության

պայմաններում առկա մարտահրավերները,  արհմիությունների

արձագանքը և հետագա անելիքները։

Մասնակիցներն, ըստ երկրների, ներկայացրեցին այն

մարտահրավերները, որոնց բախվում են իրենց արհմիությունները և

աշխատողները։

ԱՄԿ փորձագետները ներկայացրեցին եվրոպական հաջողված փորձը

և ԱՄԿ կոնվենցիաների մասին տեղեկատվություն, հաշվի առնելով

ոլորտային առանձնահատկությունները։

Սերգեյուս Գլովացկասը խոսեց աշխատավորների շարժման ապագայի

և մարտահրավերների մասին։

Հայասատանի, Ուկրաինայի և Մոլդովայի  ներկայացուցիչները

ներկայացրեցին բռնի տեղահանված անձանց արհմիություններում

անդամագրելու և ինտեգրելու փորձը։

Էլեն Մանասերյանը ներկայացրեց Հայաստանի

Հանրապետությունում ոչ ֆորմալ տնտեսության խնդիրները,

մարտահրավերները, վիճակագրությունը Հայաստանի

Հանրապետությունում։

Ներկայացվեց նաև APR group հասարակական կազմակերպության

կողմից արհմիությունների նախաձեռնությամբ իրականացրած

Հայաստանում առաքիչների աշխատանքային պայմանների

վերաբերյալ հետազոտությունը։

ԱՄԿ Արևլյան Եվրոպայի և կենտրոնական Ասիայի տեխնիկական

պատասխանատու Մայքլ Վատտը հանդես եկավ «Երիտասարդ

աշխատողների կազմակերպում,  խթանում որոշումների կայացման

գործընթացում ներգրավում՝ մարտահրավեր և նորարարական

ռազմավարություններ» թեմայով ներկայացմամբ։ 

Հեռավար կապով աշխատաժողովին մասնակցեց նաև ԱՄԿ ոչ ֆորմալ

տնտեսության ֆորմալացման թիմի համակարգող Մամադու Կաբա

Սուարեն՝ խոսելով արդյունավետ հաղորդակցման ցանցերի

ստեղծման և աշխատողների ֆորմալ դաշտ բերելու մասին։

Աշխատաժողովը լի էր հետաքրքիր և բազմաբովանդակ

քննարկումներով։

Մասնակիցների գնահատմամբ աշխատաժողովն արդյունավետ էր և

ուսուցողական։

Այն դարձավ փորձի փոխանակման և գիտելիքների լավարկման

անհրաժեշտ հարթակ։

Աշխատաժողովի արդյունքում մշակվեց արհմիությունների

գործունեության ճանապարհային քարտեզ։

Յուրաքանչյուր տարի հուլիսի երկրորդ կիրակի օրը նշվում է հանքագործի և մետալուրգի օրը։

ՀԱՄԿ-ի նախագահ Էլեն Մանասերյանը Հանքագործների, մետալուրգների և ոսկերիչների

արհմիությունների ՃՀՄ հրավերով մեկնել էր Սյունիքի մարզ մասնակցելու և շնորհավորելու ոլորտի

աշխատողներին։ Էլեն Մանասերյանը նախ Ագարակի, ապա Քաջարանի պղնձամոլիբդենային

կոմբինատներում շնորհավորեց աշխատողներին` նրանց հանձնելով նաև ՃՀՄ կողմից

պատրաստած պատվո կրծքանշաններ անբասիր և նվիրված աշխատանքի համար։ Իր

շնորհավորական խոսքում Է. Մանասերյանը բարձր գնահատեց յուրաքանչյուր աշխատողի

ներդրումն ու ավանդը Հայաստանի Հանրապետության տնտեսության զարգացման գործում։

Ինչպես նաև խոսեց աշխատողների արժանապատիվ աշխատանքային պայմանների ու առողջ ու

անվտանգ աշխատանքային պայմանների առավել բարձր մակարդակով ապահովման

կարևորության մասին, բարձր գնահատեց ոլորտում կայացած սոցիալական գործընկերությունը։

Շնորհավորելով հանքագործի և մետալուրգի օրը 

Արհմիութենական հաղթանակ

«Մաքուր երկաթի գործարան» ԲԲԸ-ում

«Մաքուր երկաթի գործարան» ԲԲԸ-ի արհեստակցական

կազմակերպությունը դատարանում հաղթանակ է տարել

«Մաքուր երկաթի գործարան» ԲԲԸ-ի արհեստակցական

կազմակերպության նախագահի իրավունքները

սահմանափակող գործողության նկատմամբ, քանի որ 2023

թվականից ընկերության ղեկավարությունն արգելում էր

արհեստակցական կազմակերպության նախագահին մուտք

գործել ընկերության տարածք արհեստակցական

կազմակերպության նախագահի իրավունքների և

պարտականությունների իրականացման համար:

Հայաստանի արհմիությունների կոնֆեդերացիայի (ՀԱՄԿ) հետ

համագործակցող փաստաբան Ն. Համբարձումյանը «Մաքուր

երկաթի գործարան» ԲԲԸ-ի արհեստակցական

կազմակերպության անունից դիմել էր դատարան ընդդեմ

«Մաքուր երկաթի գործարան» ԲԲԸ-ի գլխավոր տնօրեն Կ.

Հակոբյանի՝ պահանջելով չխոչընդոտել «Մաքուր երկաթի

գործարան» ԲԲԸ-ի արհեստակցական կազմակերպության

նախագահ Հ. Ալեքյանի՝ որպես ընկերության

արհեստակցական կազմակերպության նախագահի

իրավունքների և պարտականությունների կատարմանը և

ապահովել վերջինիս ազատ մուտքը և ելքը ընկերության

տարածք յուրաքանչյուր օր, օրական 24 ժամ գրաֆիկով՝ առանց

սահմանափակման, քանի որ հայցադիմումի ներկայացման

պահին ընկերությունն աշխատել է 24 ժամ գրաֆիկով:

Երևանի քաղաքացիական դատարանը մասնակի բավարարել է

հայցը հօգուտ արհեստակցական կազմակերպության՝

պարտավորեցնելով «Մաքուր երկաթի գործարան» ԲԲԸ-ին

երկուշաբթիից ուրբաթ՝ ժամը 09:00-ից 18:00-ն,

արհեստակցական կազմակերպության  նախագահին

թույլատրել անարգել մուտք գործել ընկերության

տարածք։  Դատարանը որոշումը կայացնելիս հաշվի է առել

ընկերության աշխատանքային ժամերի փոփոխությունը, քանի

որ ընկերությունն  այժմ աշխատում է միայն աշխատանքային

օրերին և նշված ժամերին:

Այս հաղթանակը ոչ միայն Հ. Ալեքյանի և «Մաքուր երկաթի

գործարան» ԲԲԸ-ի արհեստակցական կազմակերպության

հաղթանակն է, այլ նաև բոլոր արհեստակցական

կազմակերպությունների: Հաղթանակ, որը կարող է օրինակ

ծառայել արհեստակցական կազմակերպությունների

իրավունքների պաշտպանության համար:

Հիշեցնենք նաև, որ Հայաստանի արհմիությունների

կոնֆեդերացիայի օգնությամբ Հ․ Ալեքյանը դեռևս 2023

թվականին ևս մեկ հաղթանակ է տարել ընդդեմ «Մաքուր

երկաթի գործարան» ԲԲԸ-ի՝ վերականգնելով իր խախտված

աշխատանքային իրավունքները։

Հայաստանի արհմիությունների կոնֆեդերացիայի նախագահի այցը

«Հայկական ատոմային էլեկտրակայան» ՓԲԸ

Հայաստանի արհմիությունների կոնֆեդերացիայի նախագահ Էլեն

Մանասերյանը 2024թ․-ի օգոստոսի 13-ին ճանաչողական այցով

հյուրընկալվել էր «Հայկական ատոմային էլեկտրակայան» ՓԲԸ-ում։

Հանդիպումը նախաձեռնել էր «Էլեկտրաարհմիություն»

արհեստակցական կազմակերպությունների ՃՀՄ նախագահ Կարինե

Ալոյանը։ Այցի նպատակն էր ծանոթանալ տեղում գործող արհմիության

աշխատանքներին, ինչպես նաև «Հայկական ատոմային էլեկտրակայան»

ՓԲԸ-ի արհմիության անդամներին ներկայացնել ՀԱՄԿ-ի կողմից

իրականացվող աշխատանքները։ Հանդիպման ընթացքում ՀԱՄԿ-ի

նախագահ Էլեն Մանասերյանը պատասխանեց աշխատողների հարցերին

և վստահեցրեց, որ նման հանդիպումները կլինեն շարունակական։

Այցի շրջանակներում ՀԱՄԿ-ի նախագահ Էլեն Մանասերյանը հանդիպեց

«Հայկական ատոմային էլեկտրակայան» ՓԲԸ-ի գլխավոր տնօրեն

Էդուարդ Մարտիրոսյանի հետ։ Քննարկվեցին ընկերությունում

սոցիալական գործընկերության և կոլեկտիվ բանակցությունների

իրականացումը, ԱԷԿ-ի շահագործման ընթացքում աշխատանքային

հարաբերություննեում ծագող խնդիրները, ինչպես նաև դրանց լուծման

հնարավորությունները։ Երկու ղեկավարներն էլ, կարևորելով հանդիպման

անհրաժեշտությունը և քննարկված հարցերի և առաջարկվող

լուծումների արդիականությունը, պատրաստակամություն հայտնեցին

հետագա առավել սերտ համագործակցության։

Աշխատանքի միջազգային կազմակերպության աջակցությամբ

իրականացվող ծրագրի շրջանակներում տեղի ունեցավ «Վերածնունդ»

արհեստակցական կազմակերպության անդամների և ՀՀ աշխատանքի և

սոցիալական հարցերի նախարարության Միասնական սոցիալական

ծառայության Զբաղվածության ապահովման, աշխատանքային ներուժի

զարգացման վարչության ծրագրերի համակարգման բաժնի աշխատողների

հետ երկրորդ հանդիպումը, որը կազմակերպվել էր Հայաստանի

արհմիությունների կոնֆեդերացիայի կողմից։

Հանդիպման ընթացքում «Վերածնունդ» արհեստակցական

կազմակերպության անդամներին ծանոթացրել են զբաղվածության

ապահովման գործող ծրագրերին և մշակել քայլեր ուղղված Արցախի

Հանրապետությանից բռնի տեղահանված, փախստականի կարգավիճակ

ունեցող անձանց զբաղվածության կարիքների գնահատմանը։ Քննարկման

ընթացքում մասնակիցների կողմից բարձրացված հարցերին տրվեցին

սպառիչ պատասխաններ։

Հանդիպմանը ներկա էին Հայաստանի արհմիությունների կոնֆեդրացիայի

նախագահի տեղակալ Տիրուհի Նազարեթյանը, ՀՀ աշխատանքի և

սոցիալական հարցերի նախարարության Միասնական սոցիալական

ծառայության Զբաղվածության ապահովման և աշխատանքային ներուժի

զարգացման վարչության ծրագրերի համակարգման բաժնի գլխավոր

մասնագետներ Անահիտ Կարապետյանը և Անուշ Հովհաննիսյանը,  ՀԱՄԿ-ի

աշխատանքային հարաբերություններում հավասարության հարցերով

հանձնաժողովի նախագահ Լիանա Ամիրաղյանը:

«Վերածնունդ» արհեստակցական կազմակերպության

անդամների աշխատանքային հանդիպումը ՀՀ աշխատանքի և

սոցիալական հարցերի նախարարության Միասնական

սոցիալական ծառայության հետ 

«Աշխատանքային օրենսգրքում կատարված

փոփոխություններ և լրացումներ»,

«Սոցիալական գործընկերություն, կոլեկտիվ

բանակցություններ» թեմաներով սեմինար Կոմունալ-

բնակարանային տնտեսության և ծառայությունների ոլորտի

աշխատողների արհեստակցական կազմակերպությունների

ճյուղային հանրապետական միության 

ներկայացուցիչների համար

Հայաստանի արհմիությունների կոնֆեդերացիան «Սոլիդարիթի Սենթր»

կազմակերպության հայաստանյան մասնաճյուղի հետ

համագործակցության շրջանակներում 2024 թվականի օգոստոսի 24-ից

մինչև օգոստոսի 25-ը Ծաղկաձորում կազմակերպել է «Աշխատանքային

օրենսգրքում կատարված փոփոխություններ և լրացումներ»,

«Սոցիալական  գործընկերություն, կոլեկտիվ բանակցություններ»

թեմաներով սեմինար Կոմունալ-բնակարանային տնտեսության և

ծառայությունների ոլորտի աշխատողների արհեստակցական

կազմակերպությունների ճյուղային հանրապետական միության

ներկայացուցիչների համար։ Բացման խոսքով հանդես եկավ 

Հայաստանի արհմիությունների կոնֆեդերացիայի նախագահ Էլեն

Մանասերյանը։

        Առաջարկություններ 

        «Երեխայի աշխատանքի վատթարագույն ձևերի մասին»

ԱՄԿ թիվ 182 կոնվենցիայի կիրարկման վերաբերյալ հերթական

ազգային զեկույցի նախագծի վերաբերյալ

ԱՄԿ թիվ 182 կոնվենցիայի նախաբանի 5-րդ պարբերության

համաձայն`  «ընդունելով, որ երեխայի աշխատանքը մեծամասամբ

աղքատության հետևանք է, և որ այս հարցի երկարաժամկետ լուծումը

գտնվում է կայուն տնտեսական աճի հիմքում, որը տանում է սոցիալական

առաջընթացին, մասնավորապես աղքատության վերացմանը և

համընդհանուր կրթվածությանը,»:    

ՀՀ վիճակագրական կոմիտեի տվյաների համաձայն՝ Հայաստանի

Հանրապետությունում 2022թ. աղքատության մակարդակը կազմել է

24.8%: Աղքատների շրջանում կան նաև  աշխատող աղքատներ,

ովքեր անգամ աշխատանք ունենալով չեն կարողանում ապահովել իրենց

և իրենց  ընտանիքի անդամների նվազագույն

պահանջմունքները:    Հետևաբար, Հայաստանի Հանրապետությունում

կան երեխաներ, որոնք  գտնվելով սոցիալական ծանր պայմաններում,

ստիպված են լինում զբաղվել մուրացկանությամբ, ծաղիկների

վաճառքով, ինչպես նաև ելնելով մշակութային

առանձնահատկություններից աշխատում են գյուղատնտեսության

ոլորտում՝ օգնելով ընտանիքի անդամներին։

Իրավիճակը բարելավելու նպատակով, որոշակի իրավական ակտերում,

այդ թվում նաև ՀՀ աշխատանքային օրենսգրքում իրականացվել են

փոփոխություններ և լրացումներ, որոնք սակայն բավարար չեն։

Հայաստանի Հանրապետության առողջապահական և աշխատանքի

տեսչական մարմնի կանոնադրության 3-րդ բաժնի 11.10)դ.

կետի  համաձայն՝ Տեսչական մարմնի լիազորություններից է՝  «մինչև 18

տարեկան անձանց, ինչպես նաև հղի կամ երեխային կրծքով կերակրող

կանանց և երեխա խնամող աշխատողների համար աշխատանքային

օրենսդրությամբ սահմանված երաշխիքների ապահովման նկատմամբ

վերահսկողության իրականացումը»: Թեպետ, տեսչական մարմնին,

կանոնադրության համաձայն, տրված է վերահսկողություն

իրականացնելու լիազորություն, Հայաստանի Հանրապետությունում կան

երեխաներ, ովքեր շարունակում են աշխատել իրենց կրթության հաշվին

փողոցում, դասաժամերի ընթացքում:

1․ Հայաստանի արհմիությունների կոնֆեդերացիան Ֆրիդրիխ Էբերտ

հիմնադամի հայաստանյան մասնաճյուղի հետ համատեղ իրականացրել է

ուսումնասիրություն «Սննդի առաքիչների աշխատանքային պայմաններ»-ի

վերաբերյալ։ Ուսումնասիրության համար հարցումներն իրականացվել է APR

Group հետազոտական կազմակերպության կողմից։ Հարցմանը մասնակցել են

սննդի 204 առաքիչներ՝ ազգությամբ հայ՝ 156, հնդիկ՝ 38, ռուս՝ 10 (ըստ տոկոսների՝

հարցվողների 76,5%-ն ազգությամբ եղել են հայ, 20,6%-ը՝ հնդիկ, 2,9%-ը՝ ռուս)։

Ազգությամբ հայ առաքիչները գտել են իրենց աշխատանքը ընկերների (41,0%),

սոցիալական ցանցերի (27,6%), աշխատանքային հայտարարության (17,3%)

միջոցով, Երևանում սովորելու ընթացքում (7,7%), էլեկտրոնային հավելվածի (2,6%)

և այլ միջոցներով (2,6%)։ Իսկ ինչ վերաբերում է աշխատանքի տեղավորման

գործակալությանը և աշխատելու նպատակով ժամանած լինելու հարցին՝

ազգությամբ հայ առաքիչների տոկոսը կազմել է յուրաքանչյուրի դեպքում 0,6%։

Ազգությամբ հնդիկ առաքիչների 34,1%-ը ժամանել է Հայաստանի

Հանրապետություն աշխատանքի նպատակով։ Ազգությամբ հնդիկ առաքիչների

մի մասն իր աշխատանքը գտել է ընկերների (29,3%), սոցիալական ցանցերի

միջոցով (19,5%), Երևանում սովորելու ընթացքում (9,8%), աշխատանքային

հայտարարության (4,9%) և էլեկտրոնային հավելվածի օգնությամբ (2,4%)։

Ազգությամբ ռուս առաքիչների մոտ ևս աշխատանք գտնելու առավել տարածված

միջոցները հանդիսացել են ընկերները (33,3%), Երևանում սովորելը (33,3%)։ Բացի

դրանցից, ազգությամբ ռուս առաքիչներն իրենց աշխատանքը գտել են

աշխատանքային հայտարարությունների (16,7%) և սոցիալական ցանցերի

օգնությամբ (16,7%)։ Աշխատանքային պայմանագրի առկայության հարցին

հարցվողների 60,3%-ը պատասխանել է, որ կնքել է աշխատանքային

պայմանագիր, 3,9%-ը կնքել է ժամանակավոր աշխատանքային պայմանագիր,

իսկ 1,0%-ը՝ այլ պայմանագիր, իսկ 19,1%-ն աշխատում է առանց որևէ

պայմանագրի ու պայմանավորվածության, 7,4%-ն ունի

բանավոր    պայմանավորվածություն գործատուի հետ, 3,9%-ն ունի բանավոր

պայմանավորվածություն իր կուրատորի հետ։ Հարցվողների շրջանում եղել են

այնպիսի աշխատողներ, ովքեր նույնիսկ դժվարացել են պատասխանել վերոնշյալ

հարցին (4,4 %)։

Ուշադրության է արժանի այն փաստը, որ հարցվողների 35,3%-ը նշել է, որ չի

հանդիպել գործատուին և տեղյակ չէ, թե ով է գործատուն, 32,4%-ը՝ մշտապես

կապի մեջ է գործատուի հետ, 27,5%-ը՝ երբեմն հանդիպում է գործատուի հետ,

2,9%-ը՝ խոսել է հեռախոսով, սակայն չի հանդիպել, 2,0%-ը՝դժվարացել է

պատասխանել։

Հարցումներն արձանագրել են, որ հարցվողների 59,3%-ը բնակվում են

բազմաբնակարան շենքում, 30,4%-ը՝ առանձնատանը, 2,9%-ը՝ սոցիալական տանը,

խնամքի հաստատությունում, 2,5%-ը՝ հյուրանոցում/հյուրատանը։ Հարցումների

արդյունքում պարզ է դարձել նաև, որ հարցվող առաքիչների շրջանում

արձանագրվել են այնպիսի առաքիչներ, ովքեր բնակվում են բնակության համար

չնախատեսված հանրային տարածքում (2,5%), կոմունալ ընդհանուր

պայմաններով բնակության վայրում (1,0%) և այլ պայմաններում (1,0%)։ 

        Առաջարկություններ

«Հարկադիր կամ պարտադիր աշխատանքի մասին»

ԱՄԿ թիվ 29 կոնվենցիայի կիրարկման վերաբերյալ

ազգային զեկույցի նախագծի վերաբերյալ

Հատկանշական է, որ հարցվողների 0,5%-ը նշել է, որ կացարան չունի և
անօթևան է։ Հարցվողների 14,2%-ը նշել է, որ լսել կամ հանդիպել է մարդկանց,
ովքեր Հայաստանում աշխատում են ստիպողաբար՝ վախի կամ սպառնալիքի

ազդեցությամբ։

Հարցումները թույլ են տալիս պատկերացում կազմել առաքիչ աշխատողների

կյանքի որակի և ֆինանսական միջոցների մասին։ Կարելի է եզրակացնել, որ
նրանք հանդիսանում են խոցելի խումբ, քանի որ չունեն բավարար իրավական

պաշտպանություն։

2․ Համաձայն Ամերիկայի Միացյալ Նահանգների Պետական քարտուղարության

կողմից 2024 թվականին հրապարակված «Մարդկանց թրաֆիքինգի մասին»
ամենամյա զեկույցի՝ ՀՀ կառավարությունը չի մշտադիտարկել կամ վերահսկել

աշխատանքի տեղավորման գործակալությունների գործունեությունը կամ չի
արգելել աշխատողների կողմից վճարվող հավաքագրման վճարների գանձումը։

ՀՀ առողջապահական և աշխատանքի տեսչական մարմինն իրականացրել է
տեսչական ստուգումներ, սակայն իրավասություն չունի ստուգումներ

անցկացնել «անօրինական» գործատուների մոտ, ինչպիսիք են փոքր

ֆերմերային տնտեսությունները կամ ապօրինի բիզնեսները:
Թրաֆիքինգով զբաղվողները հարկադիր աշխատանքում շահագործելու համար

որպես թիրախ ընտրում են պարսիկ և հնդիկ միգրանտներին, ովքեր

աշխատանք են փնտրում ոչ ֆորմալ հատվածում, և երեխաներին ստիպում են
զբաղվել մուրացկանությամբ կամ փողոցում վաճառել իրեր, օրինակ՝

անձեռոցիկներ: Թրաֆիքինգով զբաղվողներն ավելի ու ավելի են օգտագործում

սոցիալական մեդիան զոհեր հավաքագրելու առումով:

3․Հնդկաստանի աշխատանքի տեղավորման գործակալությունները

սոցիալական կայքերի միջոցով Հայաստանի Հանրապետությունում խոստանում

են լավ վարձատրվող աշխատանք։ Այս հարցին է անդրադարձել նաև Deutsche
Welle-ն՝ հրապարակելով «Հայաստանում հնդիկ աշխատողները հայտարարում

են աշխատանքի տեղավորման գործակալությունների կողմից չարաշահումների

մասին» (Indian workers in Armenia claimabuse from job agencies) հոդվածը: Այն
տպագրվել է Երևանի «Հետք» առցանց թերթի հետ համատեղ։ Հնդկական

www.onmanorama.com լրատվական կայքը 2024 թվականի փետրվարի 14-ին
հրապարակել է «Միջանցք դեպի Եվրոպա․ Մալայալից աշխատանք փնտրողները

Հայաստանում դառնում են խաբեության զոհ և հայտնվում են թշվառության մեջ»
(A passage to Europe: Malayali job seekers who fall prey to conmen end up in misery
in Armenia) ։

«Դերժավա-Ս» ՓԲԸ-ն պարտվել է

մաքրուհուն. արհմիության ուժը. 

զրույց Էլեն Մանասերյանի հետ

Տեսանյութը կարող եք դիտել՝ հետևելով հղմանը:
https://tinyurl.com/27ymcuy5

ՀԱՄԿի նախագահ Էլեն Մանասերյանը մասնակցել է «

Մեդիա կենտրոն»-ի կողմից կազմակերպված քննարկմանը

ՀՀ Կառավարությունը 2024 թվականի օգոստոսի 29-ի նիստում

հավանություն է տվել «ՀՀ աշխատանքային օրենսգրքում

փոփոխություններ և լրացումներ կատարելու մասին» և

«Տեսալսողական մեդիայի մասին» օրենքում փոփոխություն

կատարելու մասին» ՀՀ օրենքների նախագծերին։ 

Ներկայացվող փոփոխություններով նախատեսվում է ՀՀ-ում ներդնել

աշխատանքային պայմանագրերի կնքման թվային համակարգ։

Սեպտեմբերի 12-ին «Մեդիա կենտրոն»-ում տեղի է ունեցել

«Աշխատանքային պայմանագրերի թվայնացում․ աշխատանքային

խախտումների իրական լուծո՞ւմ, թե՞ կոսմետիկ բարեփոխում»

թեմայով քննարկում։ Քննարկման բանախոսներն էին ՀՀ

աշխատանքի և սոցիալական հարցերի նախարարի տեղակալ

Ռուբեն Սարգսյանը, Առողջապահական և աշխատանքի տեսչական

մարմնի ղեկավարի տեղակալ Վահագն Գրիգորյանը և Հայաստանի

արհմիությունների կոնֆեդերացիայի նախագահ Էլեն Մանասերյանը։

Հայաստանի արհմիությունների կոնֆեդերացիայի նախագահ Էլեն

Մանասերյանը խոսել է, թե ինչպես առաջարկվող փոփոխությունները

կարող են ազդել աշխատողների վրա, և ներկայացրել է համակարգի

ներդրման հնարավոր դրական և բացասական հետևանքները։

Տեսանյութը կարող եք դիտել՝ հետևելով հղմանը։

https://www.youtube.com/watch?v=TvcmIAPWe-E

«Սննդի առաքիչների աշխատանքային պայմանները»

ուսումնասիրության արդյունքների ներկայացում և քննարկում

Հայաստանի արհմիությունների կոնֆեդերացիայի և Հայաստանում 

Ֆրիդրիխ Էբերտ հիմնադրամի համագործակցության շրջանակում 2024

թվականի սեպտեմբերի 13-ին ներկայացվեց  «Հասարակական

հետազոտությունների առաջատար խումբ»

(APR    GROUP)    հասարակական կազմակերպության

կողմից    իրականացված «Սննդի առաքիչների աշխատանքային

պայմանները» ուսումնասիրությունը։ 

Սպասարկման ոլորտը Հայաստանի Հանրապետությունում սրընթաց

զարգացում է ապրում։

Դրան զուգահեռ    աճում է ոլորտում    ներգրավված անձանց թիվը, որը 

ներառում է ամենատարբեր տարիքի, սեռի, սոցիալական  կարգավիճակի

անձանց, ինչպես նաև աշխատանքային միգրացիայի հետևանքով

Հայաստան ժամանած օտարերկրացիների։

Աշխատողների մեծ մասը չունեն աշխատանքային տարրական

իրավունքների մասին գիտելիքներ և, հետևաբար, չեն կարողանում 

պաշտպանել դրանք: Աշխատողների հիմնական    խնդիրներն են

աշխատանքի վտանգավոր պայմանները, անարդար եկամուտները և

կազմակերպչական տարբեր խոչընդոտները։ Ինչպե՞ս են 

կանոնակարգվում  աշխատանքային հարաբերությունները, պայմանները,

որքանո՞վ են   խախտվում աշխատանքային իրավունքները և ինչպե՞ս են

դրանք պաշտպանվում, արդյո՞ք իրազեկ են իրենց իրավունքներից․ այս և 

աշխատանքային իրավահարաբերություններին վերաբերող այլ հարցեր

պարզելու նպատակով  իրականացվել է «Սննդի    առաքիչների

աշխատանքային պայմանները» ուսումնասիրությունը՝  սննդի

առաքիչների  աշխատանքային գործունեություն իրականացնելու հետ

կապված խնդիրները բացահայտելու, կարիքները մասնակի գնահատելու,

աշխատաշուկայում արդար պայմաններ ստեղծելու անհրաժեշտ 

գործիքակազմերը   վեր հանելու համար։  

Միջոցառմանը ներկա էին ՀՀ ԱԺ Աշխատանքի և սոցիալական հարցերի

մշտական հանձնաժողովի նախագահ Հերիքնազ Տիգրանյանը, ՀՀ ԱՍՀՆ

նախարարի տեղակալ Ռուբեն Սարգսյանը,ՀՀ  Առողջապահական և

աշխատանքի տեսչական մարմնի, ԱՍՀՆ նախարարության և Միասնական

սոցիալական ծառայության ներկայացուցիչներ և ոլորտով հետաքրքրված

հյուրեր։ Հայաստանի արհմիությունների կոնֆեդերացիայի նախագահ Էլեն

Մանասերյանը, ողջունելով հյուրերին և կարևորելով ուսումնասիրության

մերօրյա արդիականությունը, ընդգծեց, որ սա առաջին ամբողջական

հետազոտությունն է, որն իրականացվել է պարզելու, թե սննդի առաքմամբ

զբաղվող աշխատողները ինչ աշխատանքային պայմաններում են

աշխատում, ինչքանով են նրանք տեղյակ իրենց իսկ աշխատանքային

իրավունքներից և ինչքանով են այդ իրավունքները խախտվում։

ՀՀ ԱԺ Աշխատանքի և սոցիալական հարցերի մշտական հանձնաժողովի

նախագահ Հերիքնազ Տիգրանյանը կարևորել է աշխատողների

աշխատանքային իրավունքների հանդեպ հետաքրքրվածության

բարձրացումը, և նշել է, որ այս հետազոտությունը և այնտեղ առկա

եզրակացություններն ու առաջարկությունները վստահորեն հիմք են

հանդիսանալու ոլորտի կարգավորմանն ուղղված հետագա գործընթացների

համար, քանի որ մեր պետությունը կարևորում է ոչ թե աշխատանք գտնելը,

այլ արժանապատիվ աշխատանք ունենալը։ ՀՀ ԱՍՀՆ նախարարի տեղակալ

Ռուբեն Սարգսյանն իր խոսքում ընդգծեց նման հետազորությունների

կարևորությունը, քանի որ ներկայումս մշակվող Զբաղվածության

քաղաքականության մշակման հարցում դրանք հանդիսանում են  հավելյալ

գործոններ այս կամ այն ոլորտին այլ տեսանկյունից նայելու համար։ 

«Արմենիա» հեռուստաընկերության «Ժամը» լրատվականի թողարկման

ժամանակ  անդրադարձ է կատարվել հետազոտության արդյունքներին։ 

«Արմենիա» հեռուստաընկերության «Ժամը» լրատվականի թողարկման

անդրադարձը կարող եք դիտել՝ հետևելով հղմանը։

https://www.youtube.com/watch?v=uP_lTBFNi7Q

Ուսումնասիրությանը կարող եք ծանոթանալ ՝ հետևելով

հղմանը։ https://shorturl.at/QhvDg 

Սննդի առաքման ոլորտի աշխատողների

աշխատանքային պայմանների

վերաբերյալ ուսումնասիրություն 

Հայաստանի արհմիությունների կոնֆեդերացիայի և «Սոլիդարիթի

Սենթր» կազմակերպության հայաստանյան մասնաճյուղի հետ

համագործակցության շրջանակներում 2024 թվականի սեպտեմբերի 20-

ից սեպտեմբերի 22-ը կազմակերպվել է սեմինար արհմիութենական

երիտասարդ առաջնորդների և ակտիվիստների համար։ 

Սեմինարը մեկնարկեց արհմիութենական աշխատանքներում 

երիտասադների ներգրավվածության շուրջ քննարկումներով։ 

Սեմինարի ընթացքում երիտասարդ արհմիութենականները ձեռք

բերեցին նաև կոնֆլիկների  կառավարման և ճգնաժամային

իրավիճակների կառավարման վերաբերյալ գիտելիքներ։

Արհմիութենական երիտասարդ առաջնորդների և
ակտիվիստների համար սեմինար

Լեռնային Ղարաբաղից տեղահանված փախստականների ճգնաժամի համատեքստում
ոչ ֆորմալ զբաղվածության կանխումը և ֆորմալ զբաղվածությանը

անցնելու խթանումը

Հայաստանի արհմիությունների կոնֆեդերացիայի նախագահ Էլեն Մանասերյանը

սեպտեմբերի 25-ին մասնակցեց «Լեռնային Ղարաբաղից տեղահանված փախստականների

ճգնաժամի համատեքստում ոչ ֆորմալ զբաղվածության կանխումը և ֆորմալ

զբաղվածությանը անցնելու խթանումը» ծրագրի մեկնարկն ազդարարող քննարկումներին։

Ծրագրի մեկնարկին ներկա էին ՀՀ աշխատանքի և սոցիալական հարցերի նախարարի

տեղակալ Ռուբեն Սարգսյանը, Հայաստանի գործատուների հանրապետական միության

նախագահ Վահագն Համբարձումյանը, Հայաստանում ՄԱԿ-ի մշտական համակարգող

Ֆրանսուազ Ժակոբը, ԱՄԿ Ֆորմալացման գործողությունների ծրագրի տնօրեն Ֆրեդերիկ

Լապեյրը, Զբաղվածության հարցերով ավագ մասնագետ Կազուտոշի Չատանին և ԱՄԿ

ազգային համակարգող Նունե Հովհաննիսյանը։ Ծրագիրն իրականացվում է Աշխատանքի

միջազգային կազմակերպության հայաստանյան գրասենյակի նախաձեռնությամբ։

Պանելային քննարկման մասնակիցները խոսեցին ոչ ֆորմալ զբաղվածության կանխարգելման,

ֆորմալ զբաղվածության հնարավոր խրախուսման և այս ամենի համատեքստում

սոցիալական գործընկերության կարևորության մասին։ Հայաստանի արհմիությունների

կոնֆեդերացիայի նախագահ Էլեն Մանասերյանը ընդգծեց բոլոր այն մարտահրավերները,

որոնց բախվում ենք, նշելով որ դրանց լուծման ուղիները  կրթությունից և մշակույթից մինչև

իրավակարգավորումների և իրավապրակտիկայի ճիշտ կիրառումն են։ 

2024 թվականի սեպտեմբերի 26-ին Հայաստանի արհմիությունների

կոնֆեդերացիայի նախագահ Էլեն Մանասերյանը, Աշխատանքի

միջազգային կազմակերպության աջակցությամբ իրականացվող

ծրագրի շրջանակներում, Մարտունի քաղաքում հանդիպում է ունեցել

Լեռնային Ղարաբաղից բռնի տեղահանված անձանց հետ, որտեղ

քննարկվել է աշխատաշուկայում ինտեգրման խնդիրները: 

Հանդիպումը կազմակերպվել էր Ագրոարդյունաբերական համակարգի

աշխատողների արհեստակցական կազմակերպությունների ճյուղային

հանրապետական միության կողմից։

Հայաստանի արհմիությունների կոնֆեդերացիայի
նախագահը հանդիպել է Լեռնային Ղարաբաղից բռնի

տեղահանված անձանց հետ

Գյումրիի ԲԿ-ում տեղի ունեցավ հանդիպում Շիրակի

մարզի խոշոր բժշկական կենտրոնների ղեկավար կազմի,

բուժաշխատողների և արհմիությունների անդամների

հետ

Հայաստանի արհմիությունների կոնֆեդերացիայի նախագահ Էլեն

Մանասերյանը, Հայաստանի առողջապահության աշխատողների

ճյուղային հանրապետական միության նախագահ Շուշան

Պետրոսյանը  2024 թվականի սեպտեմբերի 27-ին Գյումրիի ԲԿ-ում

հանդիպում են ունեցել Շիրակի մարզի խոշոր բժշկական կենտրոնների

ղեկավար կազմի, բուժաշխատողների և արհմիությունների

անդամների հետ: 

Հանդիպման ընթացքում խոսվեց արհմիությունների դերի և

գործունեության մասին, քննարկվեց գործատու-աշխատող

հարաբերություններում առաջացող կոնֆլիկտների երկկողմանի

շահավետ լուծման տարբերակներ: 

Հանդիպումն անցավ բուռն քննարկումներով, ձեռք բերվեց

համաձայնություն ավելի հաճախ կազմակերպել նմանօրինակ

հանդիպումներ մարզերի տարբեր բուժհաստատություններում։

Սեմինավարների

պատրաստման դասընթաց

Հայաստանի արհմիությունների կոնֆեդերացիան «Սոլիդարիթի    Սենթր» 

կազմակերպության հայաստանյան  մասնաճյուղի հետ համագործակցության

շրջանակներում 2024 թվականի սեպտեմբերի  27-ից  սեպտեմբերի  29-

ը    կազմակերպել է սեմինարվարների պատրաստման    2-րդ դասընթացը՝

Հայաստանի արհմիությունների    կոնֆեդերացիայի սեմինավարների

ցանկը  լրացնելու նպատակով։ 

Միջազգային համաժողով 

«Արհմիությունները խթանում են միգրանտների իրավունքների և

շահերի պաշտպանությունը՝ բարելավված ներկայացուցչությանն

ու աշխատանքային շարժմանն ինտեգրվելու միջոցով» թեմայով 

2024 թվականի հոկտեմբերի 1-3-ը Լիտվայի մայրաքաղաք Վիլնյուսում տեղի

ունեցավ Աշխատանքի միջազգային կազմակերպության (ԱՄԿ) և 

«Սոլիդառումաս»    Լիտվայի արհմիության    կողմից կազմակերպված

«Արհմիությունները խթանում են միգրանտների իրավունքների և շահերի

պաշտպանությունը՝ բարելավված ներկայացուցչությանն ու աշխատանքային

շարժմանն ինտեգրվելու միջոցով» թեմայով միջազգային համաժողովը:

Համաժողովին մասնակցում էին արհմիությունների ներկայացուցիչներ

Հայաստանից, Ուկրաինայից, Բելառուսից, Լեհաստանից, Մոլդովայից,

Ղազախստանից, Ուզբեկստանից և Տաջիկստանից։ Համաժողովին մասնակցել

են նաև ԱՄԿ փորձագետներ և Լիտվայի միգրացիայի վարչության և Լիտվայի

սոցիալական ապահովության և աշխատանքի նախարարության

ներկայացուցիչներ:

Համաժողովը ողջունեցին և վարեցին Լիտվայի «Սոլիդառումաս» արհմիության

նախագահ տիկին Քրիստինա Կրուպավիչյենեն և ԱՄԿ Աշխատավորների

գործունեության բյուրոյի (ACTRAV/ILO) Եվրոպայի և Կենտրոնական Ասիայի

հարցերով բաժնի ղեկավար պարոն Սերգեյուս Գլովացկասը:

Համաժողովի մասնակիցները խոսեցին իրենց երկրներում աշխատանքային

միգրացիայի իրավիճակի մասին՝ քննարկելով խնդիրներն ու լուծումները։

Համաժողովի ընթացքում Հայաստանի արհմիությունների կոնֆեդերացիայի

աշխատանքային և սոցիալական իրավունքների պաշտպանության բաժնի

իրավաբան Աննա Բարիկյանը ներկայացրեց Հայաստանում միգրանտ

աշխատողների իրավունքների և նրանց աշխատանքային

պայմանների  վիճակը, ինչպես նաև միգրանտ

աշխատողների    ներկայացուցչության և ինտեգրման գործում

արհմիությունների դերը:

Համաժողովի շրջանակներում  մասնակիցները այցելեցին Սեյմաս (Լիտվայի

Հանրապետության խորհրդարան) ՝ նրա աշխատանքներին և օրենքների

ընդունման ընթացակարգին ծանոթանալու նպատակով:

Բաց դաս 

«Մարդկային ռեսուրսների կառավարում» մագիստրոսական

կրթական ծրագրի «Սոցիալական գործընկերությունների

ժամանակակից հիմնահարցերը»  դասընթացի շրջանակում

2024 թվականի հոկտեմբերի 1-ին «Մարդկային ռեսուրսների կառավարում»

մագիստրոսական ծրագրի «Սոցիալական գործընկերությունների

ժամանակակից հիմնահարցերը» դասընթացի շրջանակներում Հայաստանի

արհմիությունների կոնֆեդերացիայի նախագահ Էլեն Մանասերյանը հրավիրված

էր վարելու բաց դաս: Դասի ընթացքում Է. Մանասերյանը ուսանողներին

ներկայացրեց արհմիությունների դերի կարևորությունը և անդրադարձավ

հանրապետությունում առկա հիմնական խնդիրներին։

Հայաստանի արհմիությունների կոնֆեդերացիայի նախագահ Էլեն Մանասերյանը

Արժանապատիվ աշխատանքի օրվան ընդառաջ հյուրընկալվել էր «Կենտրոնի

առավոտը» հաղորդմանը։

Հաղորդման ընթացքում խոսվեց հոկտեմբերի 7-ին կայանալիք աշխատանքի

տոնավաճառի մասին, որը նախաձեռնել է Հայաստանի արհմիությունների

կոնֆեդերացիան Արժանապատիվ աշխատանքի օրվան նվիրված։

ՀԱՄԿ-ի նախագահը կարևորեց արժանապատիվ աշխատանքի իրական

գիտակցումը, քանի որ արժանապատիվ աշխատանքը միայն աշխատավայրը չէ, ոչ

պակաս կարևոր է նաև այն միջավայրը, որտեղ մենք աշխատում ենք, կարևոր է այն

հոգեվիճակը, որով մենք ներկայանում ենք աշխատանքի, կարևոր են առողջ և

անվտանգ աշխատանքային պայմանները։

Այս ամենի մասին առավել մանրամասն դիտեք տեսանյութում`

https://www.youtube.com/watch?v=6gVKDVZ5PmY

Հայաստանի արհմիությունների կոնֆեդերացիայի

նախագահը Արժանապատիվ աշխատանքի օրվան

ընդառաջ հյուրընկալվել էր 

«Կենտրոնի առավոտը» հաղորդմանը

Աշխատանքի տոնավաճառ

և 

«Արհմիությունը մենք ենք»  ֆիլմի ցուցադրություն

Հայաստանի  արհմիությունների  կոնֆեդերացիան  Արժանապատիվ  աշխատանքի  օրվան

նվիրված  կազմակերպել  էր  աշխատանքի  տոնավաճառ  և  «Արհմիությունը  մենք  ենք» ֆիլմի

ցուցադրություն։

Կարևորելով  Հայաստանում  արժանապատիվ  աշխատանքի  օրեցօր  աճող

անհրաժեշտությունը՝  Հայաստանի  արհմիությունների  կոնֆեդերացիան  նպատակ  ունի  ևս

մեկ  անգամ  հանրության  ուշադրությունը  հրավիրել  արժանապատիվ  աշխատանքային

միջավայրի  ձևավորման  առաջնահերթությանը։

Աշխատանքի  տոնավաճառին  մասնակցում  էին  ավելի  քան  20 գործատու

կազմակերպություններ,  որոնք  ներկայացնում  էին  իրենց  թափուր  աշխատատեղերը,  իսկ

աշխատանք  փնտրողների  թիվը  հարյուրից  ավելի  էր։

Միջոցառման    տեսանյութը  կարող  եք  դիտել  հետևյալ  հղումով  https://t.ly/Mpwhk

Հայաստանի  արհմիությունների  կոնֆեդերացիան  նկարահանել  է  արհմիության  մասին  իր

առաջին  ֆիլմը՝  «Արհմիությունը  մենք  ենք», որը  նվիրվում  է  արհմիութենական  շարժման  բոլոր

մասնակիցներին,  որոնց  շնորհիվ  այսօր  աշխատողներն  ունեն  վճարովի  արձակուրդի,

անաշխատունակության  նպաստի,  երեխայի  խնամքի,  ամենշաբաթյա  հանգստի  և  ամենամյա

արձակուրդի  ու  այլ  իրավունքներ,  որոնք  ձեռք  են  բերվել  աշխատողների  ավելի  քան  մեկ  դար

տևած  անձնվեր  պայքարի  արդյունքում։

«Արհմիությունը  մենք  ենք» ֆիլմը    կարող  եք  դիտել  հետևյալ  հղումով  https://t.ly/MdDJS ։

ԵՄ-Հայաստան քաղաքացիական հասարակության 

պլատֆորմի 5-րդ հանդիպում

2024թ. հոկտեմբերի 15-ին Բելգիայի մայրաքաղաք Բրյուսելում տեղի է ունեցել

ԵՄ-Հայաստան քաղաքացիական հասարակության պլատֆորմի 5-րդ

հանդիպումը։ 

Հանդիպման արդյունքներով ընդունվել է համատեղ հռչակագիր:

ԵՄ-ՀՀ քաղհասարակության պլատֆորմի 5-րդ համատեղ

հանդիպման շրջանակում հանդիպումներ 

ԵՄ-ՀՀ քաղհասարակության պլատֆորմի 5-րդ համատեղ հանդիպման

շրջանակում տեղի են ունեցել նաև հանդիպումներ Եվրոպական

հանձնաժողովի Հարևանության քաղաքականության և ընդլայնման

բանակցությունների հարցերով գլխավոր տնօրինության Հայաստանի,

Ադրբեջանի, Բելառուսի և Արևելյան գործընկերության հարցերով բաժնի

ղեկավար Դեյվիդ Քալլենի, Եվրախորհրդարանի պատգամավոր Պյետրաս

Աուստրեվիչուսի խորհրդական Դովիլե Սուկիտեի, Եվրախորհրդարանի

Հարավային Կովկասի հետ հարաբերությունների հարցով

պատվիրակության փոխնախագահ Նատալի Լուազոյի հետ։

Աշխատանքային իրավունքի վերաբերյալ 
տեսահոլովակներ

Հայաստանի արհմիությունների կոնֆեդերացիայի և «Սոլիդարիթի Սենթր» կազմակերպության

հայաստանյան մասնաճյուղի համագործակցության շրջանակներում հրապարակվել են

աշխատանքային հարաբերությունների ծագման, աշխատանքային պայմանագրում պարտադիր

կետերի, աշխատանքային իրավունքների վերաբերյալ հաճախ տրվող հարցերի վերաբերյալ

տեսահոլովակներ:

Աշխատանքային հարաբերությունների ծագման վերաբերյալ տեսահոլովակը կարող եք դիտել

հետևյալ հղումով  https://t.ly/dfdYS

Աշխատանքային պայմանագրում պարտադիր կետերի վերաբերյալ տեսահոլովակը կարող եք

դիտել հետևյալ հղումով https://t.ly/Z6_ON

Աշխատանքային  իրավունքների վերաբերյալ հաճախ տրվող հարցերի վերաբերյալ 

տեսահոլովակը կարող եք դիտել հետևյալ հղումով https://t.ly/5pVDw

Համաեվրոպական տարածաշրջանային խորհրդի

Նորանկախ պետությունների և Հարավարևելյան Եվրոպայի

երկրների  հաղորդակցության և քարոզարշավի

փորձագետների ցանցի հանդիպում

2024 թվականի նոյեմբերի 5-6-ը Բրյուսելում տեղի ունեցավ փորձագիտական

ցանցային հանդիպում, որը միավորեց Համաեվրոպական

տարածաշրջանային խորհրդի Նորանկախ պետությունների և

Հարավարևելյան Եվրոպայի հաղորդակցության և քարոզարշավի

փորձագետների ցանցի անդամներին: Հանդիպումը կազմակերպվել էր

«Նորանկախ պետություններում և Հարավարևելյան Եվրոպայի երկրներում

արհմիությունների կարողությունների զարգացման» ծրագրի շրջանակում,

որը ֆինանսավորվում է Շվեդիայի Union to Union արհմիութենական

կազմակերպության կողմից:

Հանդիպման աշխատանքները բաժանված էին երկու հիմնական մասի։

Առաջին օրը մասնակիցները քննարկեցին Արհմիությունների միջազգային և

եվրոպական կոնֆեդերացիաների հաղորդակցման օրակարգերը,

արշավները և 2025 թվականի հաղորդակցման ռազմավարությունները։

Երկրորդ օրը մասնակիցները հնարավորություն ունեցան մասնակցելու

Համաեվրոպական տարածաշրջանային խորհրդի երիտասարդական

համաժողովին՝ «Երիտասարդների զբաղվածությունը թվայնացման

դարաշրջանում. մարտահրավերներ և հնարավորություններ արդար

թվայնացման համար» խորագրով։

Ալեն Ռոդրիգեսը ներկայացրեց «Time for 8» (Կայուն զարգացման նպատակ

8) արշավը, որը նպատակ ունի ուժեղացնել արհմիությունների

դերակատարությունը կայուն զարգացման գործընթացում։ Արշավը

նախատեսված է՝

Արհմիությունների միջազգային կոնֆեդերացիայի քարոզարշավի ղեկավար

Մարիկե Քոնինգը ներկայացրեց «Հանուն ժողովրդավարության» արշավը,

որը նպատակ ունի պայքարել աշխատողների իրավունքների գլոբալ

էրոզիայի և ժողովրդավարության անկման դեմ։ Արշավի հիմնական

նպատակներն են՝

Մասնակիցները ծանոթացան Արհմիություննհերի միջազգային

կոնֆեդերացիայի առանցքային տեղեկատվական հարթակին՝ Equal Times-

ին, որի խմբագիր Մարթա Չեկան ներկայացրեց խմբագրական

քաղաքականության առանձնահատկությունները, հոդվածների

ընտրության գործընթացը և տարածաշրջանային իրադարձությունների

հնարավոր լուսաբանման մոտեցումները։

Կլոր սեղանի ընթացքում մասնակիցները քննարկեցին Նորանկախ

պետությունների և Հարավարևելյան Եվրոպայի արհմիութենական

արշավների իրականացման հաջողություններն ու դժվարությունները։

Քննարկումների արդյունքում սահմանվեցին հետագա աշխատանքի

հիմնական կետերը․

խթանելու արհմիությունների կայուն զարգացման դիրքերը,

ստեղծելու հարթակ աշխատողների վկայությունների փոխանակման

համար,

ամրապնդելու արհմիությունների հեղինակությունը որպես զարգացման

գործընթացի առանցքային մասնակիցներ,

ոգեշնչելու այլ արհմիություններին մասնակցել զարգացման

քաղաքականությանը։

խթանել ժողովրդավարությունը հասարակության, աշխատավայրերի և

գլոբալ ինստիտուտների մակարդակներում,

իրականացնել գործողություններ, ինչպիսիք են խնդրագրերի

ներկայացումը, գլոբալ գործադուլները և միջազգային

կազմակերպությունների հետ համագործակցությունը՝ աշխատողների

իրավունքների և սոցիալական նոր պայմանագրի պաշտպանությունը

ապահովելու համար։

ստեղծել հաղորդակցության գործիք՝ ցանցի ձեռքբերումների և

փոփոխությունների մասին տեղեկատվություն տրամադրելու համար,

տեղայնացնել միջազգային նյութերը տարածաշրջանի համար,

թարմացնել    Արհմիությունների միջազգային կոնֆեդերացիայի

արշավների վերաբերյալ տեղեկատվությունը։

Եռօրյա սեմինար 

«Արժանապատիվ աշխատանք տնաշխատների համար - ԱՄԿ 189

կոնվենցիա»  թեմայով

Հայաստանի արհմիությունների կոնֆեդերացիայի և Աշխատանքի միջազգային

կազմակերպության (ԱՄԿ) համագործակցության շրջանակներում 2024

թվականի նոյեմբերի 8-10-ը անցկացվեց «Արժանապատիվ աշխատանք

տնաշխատողների համար - ԱՄԿ 189 կոնվենցիա» թեմայով եռօրյա սեմինար։

Միջոցառումը վարեցին ԱՄԿ Արևելյան Եվրոպայի և Կենտրոնական Ասիայի

հավասարության և խտրականության բացառման հարցերով տեխնիկական

մասնագետ Օզգե Բերբեր-Ագտաշը, ՄԻՀԿ փորձագետ Անահիտ Սիմոնյանը,

ինչպես նաև Հնդկաստանի զբաղվածության և աշխատանքի նախարարության

աշխատանքի ազգային ինստիտուտի փորձագետ, գիտությունների դոկտոր

Էլինա Սամանթրոյը։

Սեմինարի ընթացքում ելույթ ունեցավ նաև Հայաստանի արհմիությունների

կոնֆեդերացիայի նախագահի տեղակալ Տիրուհի Նազարեթյանը, ով

ներկայացրեց ոլորտում իրականացված աշխատանքները՝ շեշտադրելով

ինչպես դրական փորձը, այնպես էլ առկա մարտահրավերները։

Եռօրյա քննարկումների ավարտին մասնակիցներին հանձնվեցին

վկայականներ։

Արևելյան գործընկերության (ԱլԳ) Քաղաքացիական

հասարակության ֆորումի առաջին գագաթնաժողով

2024 թվականի նոյեմբերի 19-21-ը Ավստրիայի մայրաքաղաք Վիեննայում

անցկացվեց Արևելյան գործընկերության (ԱլԳ) Քաղաքացիական

հասարակության ֆորումի առաջին Գագաթնաժողովը։ Միջոցառմանը

մասնակցեց Հայաստանի արհմիությունների կոնֆեդերացիայի նախագահ

Էլեն Մանասերյանը՝ հայկական պատվիրակության կազմում՝ որպես 5-րդ

աշխատանքային խմբի համակարգող, պատվիրակ և Գագաթնաժողովի

մոդերատոր։

Գագաթնաժողովի ընթացքում անցկացված պանելային քննարկումները

նվիրված էին ԱլԳ տարածաշրջանում առկա մարտահրավերներին և

խնդիրներին, ինչպես նաև ԱլԳ երկրներում իրականացվող

նախաձեռնություններին ու ձեռքբերումներին։

«Երևանի հասարակական տրանսպորտի ճգնաժամն ու

վարորդների գործադուլը» թեմայով քննարկում

Մեդիա կենտրոնում 2024 թվականի դեկտեմբերի 4-ին

Հայաստանի արհմիությունների կոնֆեդերացիայի նախագահ

էլեն Մանասերյանը մասնակցել է «Երևանի հասարակական

տրանսպորտի ճգնաժամն ու վարորդների գործադուլը»

թեմայով քննարկմանը։

Քննարկմանը մասնակցել են նաև  Երևանի ավագանու

«Ազգային առաջընթաց» խմբակցության ղեկավար  Արամ

Թորոսյանը, «Իրազեկ և պաշտպանված սպառող» ՀԿ

հիմնադիր նախագահ Բաբկեն Պիպոյանը։

Քննարկումը կարող եք դիտել հետևյալ հղմամբ՝

https://shorturl.at/qra9I : 

«Վարորդների բունտ՝ ընդդեմ քաղաքապետարանի․ խախտվե՞լ են

հեռացվածների իրավունքները» թեմայով բանավեճ

Հայաստանի արհմիությունների կոնֆեդերացիայի նախագահի

տեղակալ Տիրուհի Նազարեթյանը մասնակցել է «Վարորդների բունտ՝

ընդդեմ քաղաքապետարանի․ խախտվե՞լ են հեռացվածների

իրավունքները» թեմայով բանավեճին։

Բանավեճը կարող եք դիտել հետևյալ հղմամբ՝ https://shorturl.at/sh6yC ։

Աշխարհի բնակչության 60%-ը ներգրավված է աշխատաշուկայում։ Միջազգային

կազմակերպությունները, այդ թվում՝ ԱՀԿ և ԱՄԿ, բարձրացնում են աշխատավայրում

հոգեկան առողջության պահպանման կարևորությունը։

Աշխատավայրում հոգեկան առողջության ռիսկեր ներառում են՝ բարձր

աշխատանքային ծանրաբեռնվածություն, խանգարված աշխատանքային միջավայր,

բուլինգ, աշխատանքային ծանրաբեռնվածության կամ պլանավորման նկատմամբ

վերահսկողության բացակայություն, վատ աշխատանքային պայմաններ, բռնություն,

խտրականություն, անբավարար վարձատրություն և այլ գործոններ։

Ի՞նչպես կարելի է բարելավել ու փոփոխել աշխատանքային միջավայրը։ Որո՞նք են

այն գործնական քայլերը, որոնք պետք է կատարեն աշխատողները և գործատուները՝

աշխատավայրում  հոգեկան առողջության ապահովման համար։

Այս ամենի մասին առավել մանրամասն դիտեք տեսանյութում`

https://shorturl.at/UC1Ne ։

ՀԱՄԿ-ի նախագահ էլեն Մանասերյանը մասնակցել

է «Ձեր փաստաբանը» հաղորդմանը

2024 թվականի  դեկտեմբերի  12-ից  դեկտեմբերի  13-ը  Երևանում  տեղի  ունեցավ  Հայաստանի

արհմիությունների  կոնֆեդերացիայի  և  Աշխատանքի  միջազգային  կազմակերպության   կողմից

կազմակերպված  երկօրյա  աշխատաժողով  «Արհմիությունների  կարողությունների  զարգացումը

բռնի  տեղահանված  անձանց  կարիքների  արձագանքման,  ոչ  ֆորմալ  տնտեսությունում

աշխատողների  կազմակերպման  և  արհմիություններում   ինտեգրման  համատեքստում» թեմայով։

Միջոցառման  ընթացքում  ելույթներով  հանդես  եկան  ԱՄԿ  Եվրոպայի  և  Կենտրոնական  Ասիայի

հարցերով  բաժնի  ղեկավար     Սերգեյուս   Գլովացկասը,  ԱՄԿ  տարածաշրջանային  գրասենյակի

աշխատողների  հարցերով  մասնագետ  Գոչա  Ալեքսանդրիան,  ՀՀ  աշխատանքի  և  սոցիալական

հարցերի  նախարարի  տեղակալ  Ռուբեն  Սարգսյանը։  

Հանդիպմանը  մասնակցում  էին  ՀԱՄԿ֊ի  անդամ  ՃՀՄ  նախագահներ,  տարածքային,  մարզային

արհմիութենական  կազմակերպությունների  ներկայացուցիչներ,  ինչպես  նաև  ԼՂ֊ից  բռնի

տեղահանված  անձանց   «Վերածնունդ» արհմիութենական  կազմակերպության  ներկայացուցիչներ։

ՀԱՄԿ֊ի  նախագահի  տեղակալ  Տիրուհի  Նազարեթյանը  և  իրավաբան  Աննա  Բարիկյանը

ներկայացրեցին  ՀԱՄԿ-ի  կողմից  իրականացված  ուսումնասիրությունը  «Բռնի  տեղահանված

անձանց  կարիքների  գնահատում  և  խնդիրների  վեր  հանում  կապված  աշխատաշուկա  ինտեգրվելու

հետ» թեմայով։  Ճյուղային  միությունների  նախագահների  և  մարզերի  ներկայացուցիչների  կողմից

ներկայացվեցին  վերջին  2 տարում  ԼՂ֊ից  բռնի  տեղահանված  անձանց  տրամադրված  աջակցության

և  կատարված  աշխատանքների  վերաբերյալ։  ԱՄԿ  գործընկերները  ներկայացրեցին  բռնի

տեղահանվածների  և  փախստականների  հետ  աշխատանքների  վերաբերյալ     արհմիությունների

միջազգային  փորձը։  

Աշխատաժողովի  երկրորդ  օրը  մասնակիցները  քննարկեցին  ոչ  ֆորմալ  տնտեսությունում

աշխատողների  կազմակերպման  և  արհմիություններում  ներգրավվման  վերաբերյալ

արհմիությունների  միջազգային  փորձը,  քննարկեցին  և  ուրվագծեցին  հայաստանյան

արհմիությունների  գործողությունները։  

ՀԱՄԿ-ի  նախագահ  Էլեն  Մանասերյանը,  ամփոփելով  աշխատաժողովը,  շնորհակալություն  հայտնեց

ԱՄԿ  գործընկերներին  շարունակական  աջակցության  և  ՃՀՄ  ներկակացուցիչներին` հետևողական

աշխատանքի  համար։

Միջոցառման  վերաբերյալ  տեսանյութը  կարող  եք  դիտել  հետևյալ  հղումով  

https://shorturl.at/SCFVG 

Ուսումնասիրությունները  կարող  եք  կարդալ՝  հետևելով  հղումներին․

https://hamk.am/uploads/files/Needs-Assessment-Report-on-Forcibly-Displaced-Persons-from-Nagorno-

Karabakh.pdf,  

https://hamk.am/uploads/files/Strethening-The-Confederation-of-trade-unions-of-RA-refugeesr.pdf

Երկօրյա աշխատաժողով «Արհմիությունների կարողությունների զարգացումը

բռնի տեղահանված անձանց կարիքների արձագանքման, ոչ ֆորմալ

տնտեսությունում աշխատողների կազմակերպման և արհմիություններում

ինտեգրման համատեքստում» թեմայով

«Արհմիություններ և արդար անցում. ապագայի ստեղծում

աշխատողների համար» թեմայով միջազգային կոնֆերանս

Թբիլիսիում 

2024 թվականի դեկտեմբերի 17-ից դեկտեմբերի 18-ը Հայաստանի

արհմիությունների կոնֆեդերացիայի ուսումնահետազոտական կենտրոնի

ղեկավար Վարդուհի Բրուտյանը մասնակցել է Թբիլիսիում կայացած

Վրաստանի արհմիությունների կոնֆեդերացիայի կողմից հյուրընկալված

«Արհմիություններ և արդար անցում. ապագայի ստեղծում աշխատողների

համար» թեմայով միջազգային կոնֆերանսին, որն կազմակերպվել է

Աշխատանքի միջազգային կազմակերպության Աշխատանքային

գործունեության բյուրոյի (ILO-ACTRAV)  կողմից։

Կոնֆերանսի ընթացքում քննարկվել են արհմիութենական

կազմակերպությունների առկա մարտահրավերները արդար անցման

գործընթացում և նրանց գործառնական ծրագրերը։ Տարբեր երկրների

արհմիությունների ներկայացուցիչները մշակել են ապագա

ռազմավարություններ՝ աշխատողների իրավունքների պաշտպանությունն

ապահովելու նպատակով։

«Ճգնաժամային իրավիճակների կառավարում։ Երիտասարդների դերի

կարևորությունը ՀՀ քաղհասարակությունում» թեմայով սեմինար

Հայաստանի արհմիությունների կոնֆեդերացիայի և «Սոլիդարիթի Սենթր»

կազմակերպության հայաստանյան մասնաճյուղի հետ

համագործակցության շրջանակներում 2024 թվականի դեկտեմբերի 21-ից

դեկտեմբերի 22-ը կազմակերպվել է «Ճգնաժամային իրավիճակների

կառավարում։ Երիտասարդների դերի կարևորությունը ՀՀ

քաղհասարակությունում» թեմայով սեմինար արհմիութենական

երիտասարդ առաջնորդների և ակտիվիստների համար։

 Աշխատանքային ժամերի կրճատման վերաբերյալ

հայտարարություն

‹‹Աշխատել պետք է ոչ թե 12 ժամ, այլ գլխով››

                             Սթիվ Ջոբս

 Հայաստանի արհմիությունների կոնֆեդերացիան ողջունում և սատարում է

Հայաստանի Հանրապետության աշխատանքի և սոցիալական հարցերի

նախարարության կողմից ներկայացված «Հայաստանի Հանրապետության

աշխատանքային օրենսգրքում փոփոխություններ և լրացում կատարելու

մասին» և «Նվազագույն ամսական աշխատավարձի մասին» օրենքում

փոփոխություններ կատարելու մասին» օրենքների նախագծերը, քանի որ՝

-  Աշխատանքային ժամերի կրճատումը կնպաստի աշխատանքի որակի

բարձրացմանը, աշխատողների հոգեկան և ֆիզիկական առողջության

պահպանմանը  և կյանքի որակի բարելավմանը։ Երբ աշխատողներն

ունենան բավարար հանգստի ժամանակ, նրանք կարող են վերականգնել

իրենց ուժերը և ավելի արդյունավետ աշխատել իրենց աշխատանքի

ժամերին։

- Սա գործուն քայլ է դեպի սոցիալական բաղադրիչը, ինչը սահմանադրական

պարտավորություն է, քանի որ Հայասատանի Հանրապետությունը

սոցիալական պետություն է։

-  Գործատուները պարտավոր են ապահովել արժանապատիվ

աշխատանքային միջավայր և կազմակերպել աշխատանքի  այնպիսի

բաշխում, որի արդյունքում աշխատողը կարող է արդյունավետ

իրականացնել իր գործառույթն ավելի նվազ աշխատանքային ժամերի

ընթացքում։

- Ցածր և գնաճի հետ անհամաչափ աշխատավարձերի պայմաններում,

ամենաշատ արձանագրվող խախտումներից են աշխատողների

գերծանրաբեռնվածությունը, փոխարինող աշխատողներ չներառելը, անգամ

աշխատողի՝ ամենամյա կամ չվճարվող արձակուրդում գտնվելու ժամանակ

փոխարինող աշխատողը շատ դեպքերում ստիպված է լինում կատարել

կրկնակի աշխատանք և չփոխհատուցվել։

- Ինչ վերաբերում է տոնական և ոչ աշխատանքային օրերի կրճատմանը՝ սա

նույնպես աշխատողին ի վնաս և գործատուներին կրկնակի շահույթ

ստանալուն է հանգեցրել, քանի որ այն ոլորտներում որտեղ աշխատում են

անընդմեջ, տոնական և ոչ աշխատանքային օրերին, գործատուներն ավելի

պակաս են վարձատրել։

Հետևաբար, այս քաղաքականությունը չի հանգեցրել Հայաստանում ապրող

և աշխատող քաղաքացու բարեկեցության բարձրացմանը, հակառակը

անհավանական գնաճի պայմաններում աշխատավարձերը չեն

ինդեքսավորվում և ՀՀ-ում շարունակում է բարձր մնալ աշխատող

աղքատների թվաքանակը:

Բացի այդ երկարատև աշխատանքային ժամերը և աշխատանքային

ծանրաբեռնվածությունը հանգեցնում են հոգեբանական և ֆիզիկական

հոգնածության և լարվածության, որի արդյունքում ավելանում են

աշխատավայրերում դժբախտ դեպքերը, այդ թվում՝ մահվան ելքով, և

մասնագիտական հիվանդությունները․ մինչդեռ ՀՀ Սահմանադրության 82-րդ

հոդվածի համաձայն «Յուրաքանչյուր աշխատող, օրենքին

համապատասխան, ունի առողջ, անվտանգ և արժանապատիվ

աշխատանքային պայմանների, առավելագույն աշխատաժամանակի

սահմանափակման, ամենօրյա և շաբաթական հանգստի, ինչպես նաև

ամենամյա վճարովի արձակուրդի իրավունք»: 

Ժամանակակից տեխնոլոգիաները թույլ են տալիս նույն աշխատանքն

իրականացնել արագ և արդյունավետ։  Սա նշանակում է, որ աշխատելու

համար անհրաժեշտ է ավելի քիչ ժամանակ։

  Ինչ վերաբերում է ՀՆԱ -ի աճին՝ այն ավելի շատ պայմանավորված է

ինտենսիվ միգրացիոն հոսքերով և արդյունավետ քաղաքականությամբ այդ

ոլորտում և այլ գործընթացներով, քան տոնական, ոչ աշխատանքային օրերի

քանակի կրճատմամբ։

Արհմիությունները սատարում են այս նախագիծը, քանի որ պետության

սոցիալական քաղաքականությունը պետք է ուղղված լինի

կենսամակարդակի բարձրացմանը, և առաջին հերթին պետք է հաշվի առնվի

ՀՀ-ում ապրող և աշխատող քաղաքացու բարեկեցությունը, այլ ոչ միայն

բիզնեսի շահը։ 

 Ցանկացած բիզնես և տնտեսություն չի կարող զարգանալ առանց աշխատող

մարդու, և ի վերջո, պետք է ընդունել, որ աշխատողը գործիք չէ և արժանի է

արժանապատիվ աշխատանքային պայմանների և կյանքի։

  Միայն արժանապատիվ աշխատանքով ապրող և աշխատող

քաղաքացիներն են կարող ապահովել պետության անվտանգությունը և

կայունությունը, միայն այդ դեպքում է հնարավոր սոցիալական

արդարություն։ Այս մոտեցումն այլընտրանք չունի։ 

Հայտարարությունը  տեղադրվել է հետևյալ լրատվական կայքերում․

7. MITK.am  լրատվական կայք  ( https://shorturl.at/hBG09 )

8․ Նոյյան Տապան  լրատվական կայք ( https://nt.am/am/news/335548/ )

9. Լուրեր.com   լրատվական կայք  ( https://lurer.com/article/611525/am )

10. ՕՐԱԳԻՐ․News լրատվական կայք (https://shorturl.at/gSq0x)

1. Aysor.am լրատվական կայք ( https://shorturl.at/OxbMg )

2. NEWS.am լրատվական կայք  ( https://news.am/arm/news/859281.html )

3. Panorama.am լրատվական կայք  ( https://shorturl.at/pKNgl )

4. aravot.am  լրատվական կայք ( https://shorturl.at/5PtsC )

5. ATNEWS.am լրատվական կայք  ( https://shorturl.at/Txxml )

6. Livenews.am լրատվական կայք ( https://shorturl.at/mQgNM )

Հայաստանի արհմիությունների կոնֆեդերացիայի նախագահ Էլեն

Մանասերյանը    խոսել է աշխատողների առողջ և անվտանգ

աշխատանքային պայմանների վերաբերյալ։ 

Հաղորդումը կարող եք դիտել հետևյալ հղմամբ՝  https://shorturl.at/jHJci ։

Առավել  վտանգված է շինոլորտում աշխատողների առողջությունը․

Ժամը լրատվական 

Կայացավ Հայաստանի արհմիությունների կոնֆեդերացիայի
տարեվերջյան խորհրդի նիստը

2024թ․-ի դեկտեմբերի 26-ին  տեղի ունեցավ Հայաստանի արհմիությունների

կոնֆեդերացիայի խորհրդի նիստ, որին մասնակցում էին խորհրդի 55 անդամներից 47-ը:

Խորհրդի անդամները ներկայացնում են ՀԱՄԿ-ին անդամակցող 18 ճյուղային

հանրապետական միությունները:

Խորհրդի նիստի ժամանակ Հայաստանի արհմիությունների կոնֆեդերացիայի նախագահ

Էլեն Մանասերյանը ներկայացրեց 2024թ․ գործադիր կոմիտեի և ՀԱՄԿ-ի գործունեության

վերաբերյալ հաշվետվությունը (հաշվետվությունը ստորև), երկրորդ հարցով հաստատվեց

ՀԱՄԿ -ի 2025 թ․ նախահաշիվը։ 

Կրթության և գիտության աշխատողների Ճյուղային հանրապետական միության

նախագահ Գ․Ղարիբյանը շնորհակալություն հայտնեց կատարած աշխատանքի համար։

Ներկայացրեց Կրթության ՃՀՄ-ում գործընթացը քոլեջների և բուհերին կից աշխատողների

համար սոցիալական փաթեթի վերաբերյալ, ինչպես նաև ՀՀ աշխատանքի և սոցիալական

հարցերի նախարարության կողմից իրականացվող աշխատանքները թեմայի վերաբերյալ։ 

Ագրոարդյունաբերական համակարգի աշխատողների արհեստակցական

կազմակերպությունների ճյուղային հանրապետական միության  նախագահ Հ․

Ջհանգիրյանը շնորհակալություն հայտնեց կատարած աշխատանքի համար։ Կարևորեց

այն փաստը, որ արհմիությունները վերջին տարում ավելի լսելի և տեսանելի  են դարձել։

Շնորհակալություն հայտնեց նաև գործընկերներին։

Հաշվետվությանը կարող եք ծանոթանալ հետևյալ հղումով

https://hamk.am/uploads/�les/Report-2024-CTUA.pdf

Հայաստանի արհմիությունների կոնֆեդերացիան այս տարի ևս նախաձեռնեց «Ես

եմ քո Ձմեռ Պապը» արշավը՝ Տավուշի մարզի Արծվաբերդ և Չինարի գյուղերի

երեխաների համար։ Արհմիությունների ակտիվ անդամներն, ստանալով

երեխաների նամակները, սիրով պատրաստեցին նրանց համար նվերներ։ Արշավի

արդյունքում արհմիութենական Ձմեռ Պապը ուրախություն բերեց 148 փոքրիկի՝

փոխանցելով նրանց սպասված նվերները։

«Ես եմ քո Ձմեռ Պապը»  արշավի վերաբերյալ տեսահոլովակը

կարող եք դիտել հետևյալ հղումով ։ 

https://www.facebook.com/tueducate/videos/1333166411148732 

«Ես եմ քո Ձմեռ Պապը»  արշավ

